
 Woyra wò! Mesusu be, gbã, wokɔ vidzĩ aɖe le mía gbɔ afisia na
mí, Doc gblɔe nam minuti ʋeea ɖewo ko va yi, nɔvinyeŋutsu

la, nɔviŋutsu le ŋutilã me, amesi di be…hena eŋutikɔkɔ. Ke azɔ ne
vidada mawo kɔ wo vi sueawo siwo ŋuti wodi be yewoakɔ na Aƒetɔ
la vɛ la, anye dzidzɔ na mí be míaxɔ wo fifi laa be woava, akɔ wo vi
sueawo vɛ.
239 Azɔ, ke ame geɖewo la, woawo, nusi woyɔna be, wonyrɔ̃ wo.
Metodiste hamea wɔnɛ, eye mexɔe se be Nazarene hã. Nyemeka ɖe
dzi o. O. Mesusu be numa dzie womã le, eyae nye vidzĩwo nyɔnyrɔ,̃
Nazarene kple Ablɔɖe Metodiste. Evɔ, gake la, wo dometɔa ɖewo la,
wowɔa nu si alo ekeme. Ke, eye wo dometɔa ɖewo kɔa tsi via ɖe ɖe
wo dzi. Ɖewo wua tsi wo. Eye, gake míawo míetea kpɔ kokoko be
míate ɖe Biblia ŋuti alesi ke ko míenyae. Azɔ, Ŋɔŋlɔa ɖeke meli le
Biblia me be woawu tsi ɖe vidzĩ dzi o, nenema ke Ŋɔŋlɔa ɖeke mele
Biblia me be woawu tsi amea ɖeke dzi o. Menye nusi tso Ŋɔŋlɔa mee
o. Enye Katoliko hame ƒe ɖoɖo aɖe.
240 Gake wo—gake wowɔnɛ, wohea…Wokplɔ ɖevi suewo vɛ na
Yesu. Eye—eye ɖe Míeɖɔli. Míedi be míawɔ nusi Wòwɔ la tututu.
Eda Eƒe asiwo ɖe wo dzi he—heyra wo, gblɔ bena, “Mina ɖevi suewo
nava Gbɔnye, ke migaxe mɔ na wo o, elabena nenem mewo tɔe nye
Dziƒo Fiaɖuƒe la.” Eye eyae nye nusi dzi yim míele hele wɔwɔm le
afisia le agbadɔa me, esi míele agbagba dzem be míayi edzi, le mɔ si
dzi wokɔa ame ŋu le le Biblia me, alesi míenya be enyo wu la.
241 Eyata azɔ, ne vidada ma, alo vidadawo amesiame si he woƒe viwo
vɛ be woakɔ wo ŋu la, esime Nɔvinyɔnu Gertie nɔ ha ƒom be Kplɔ Wo
Vɛ, nukaŋutie, mikɔ wo va vɔsamlekpui gbɔ. Nye kple nɔviŋutsua
míaɖi va akɔ ɖevi sueawo ŋu na Aƒetɔ. Esɔ gbe.

Nɔviŋutsu Neville…[Nyaƒoka la ɖi ƒuƒlu—Tala.]
242 Akpe na wò, Nɔvinyɔnu Gertie. Enyo ŋutɔ. Ame nenie lɔã ɖevi
suewo? Ne mèlɔã wo o la, nane gblẽ le ŋuwò, nane li si gblẽ.
243 Azɔ, fiẽ sia la, azɔ be míatsɔ ge ɖe subɔsubɔ susɔeawo me. Míe…
susu si ta megagbɔ va fiẽ sia la. Enuenu ne míele dɔyɔyɔ takpekpe
wɔm le ŋkeke siawo me la, ŋkeke ɖeka ko mewɔna, elabena eʋuʋuam
ale gbegbe. Mienya kpɔ gbeɖe o. Ke le aƒe afisia la egavɔɖ̃i zi gbɔ zi
eve tsɔwu afi bubu ɖesiaɖe.
244 Ke medo taflatse ɖe vodada ma gbegbe si mewɔ ŋdi sia la ta.
Gake nu gbãtɔ si ɖe fu nam la, enye esime Billy va gblɔ nam bena

yemete ŋu kpɔ ame sɔgbɔ mã gbedoɖameta gbalẽvi na wo o. Ete
ŋu mã sigbe wuieve alo wuiene aɖewo ko. Eye ekpɔ…Amea ɖeke
menɔ gbedoɖameta gbalẽviwo dim o. Mesusu be nusianu nɔ edzi
yim nyuie. Ke ale, le ema me la, nyemesusu kpɔ be…Ke esime mede
asi gbedoɖameta gbalẽviwo yɔyɔ me la, mesusu be maxɔ ewoawo
alo wuieveawo katã, alo alesinue le xɔa me afii. Meyɔ wo vɛ. Meva
ɖo numba aɖe dzi, eɖe, si mele na yɔyɔ o. Ke meyɔe. Meɖo eŋu
o. Ke nyemegabu eŋu kpɔ vaseɖe esime Aƒn. Wood yɔm le ka nu
o. Egblɔ be, “Nɔviŋutsu Branham, Billy ƒo ƒu gbedoɖameta gbalẽvi
mawo hefutu wo, eye ɖeko wòmã wo na amewo. Ate ŋu anye be
numba etɔ̃ ma atsi egbɔ,” (menye eya yea?) “numba etɔ̃ ma atsi eƒe
akplo me.”
245 Godoo, enuenu la emãna blaatɔãwo katã. Ne etsɔe va amewo ŋku
me la, ɖeko wòfutua wo keŋ. Eyata amesiame…Menye ɖe wogblɔna
be, “Nam numba ɖeka o.” Alo, mímadze egɔme kple nɔmba ɖeka o
faa. Míate ŋu adze egɔme kple blaatɔ,̃ mànya o, aɖiɖi va gɔme. Míate
ŋu adze egɔme tso enyi dzi yi ŋgɔgbe dzro faa. Ate ŋu adze egɔme
tso blaeve dzi ayi faa. Míenya o. Gake ɖeko wòfutua wo hemãa wo
na amewo abe alesi wohiãe ene. Ke nye la, esi nyemenɔ esia ŋu bum
ŋdi sia o ta la, ate ŋu anye be meyɔ ene alo atɔ̃ ɖe edzi, eye ɖewohĩ
womeva o, elabena ate ŋu anye be wole blaeveawo alo blaetɔãwo me
le afiaɖe, mikpɔa. Ke, ale la, gake Aƒetɔ wɔe nyuie, ke ɖeko zi—zizi
menɔ eme vavã o, abe alesi wònɔna ne míedzo le aƒe o. Ate ŋu anye
be nyemagawɔe—awɔe ake o.
246 Gake, le afisia eteƒe medidi o la, mebia Aƒetɔ ne Alɔ̃ ana takpekpe
nyuia ɖe mí, esi ƒe ŋugbe medo be nye—nyemegale Ebia ge ake o,
elabena enye nu sesẽ ŋutɔ. Gawu la etsi tre ɖe Ŋɔŋlɔa ŋu. Mikpɔea?
Ke ne mie…Eyae na be nua sẽaŋu nam. Elabena, menya be, e—
ehea gege vɛ nam, be woatsɔ dze egɔme. Mikpɔea? Mege xoxo, hafi
dze egɔme.
247 Gake, amea ɖe yɔ ame bubu ɣetrɔ sia. Aƒn. Wood ye amea ɖe
yɔ. Eye wògblɔ nɛ, bena, “Amea ɖe si le hamea me yɔ ŋdi sia, kuɖe
ŋutsua ɖe si le dɔ lém vevie, vevie ŋutɔ la ŋuti, amesi va Kristo gbɔ
ɣetrɔ sia, le esia megbe.” Ebena ŋu—ŋutsu si nɔ dɔ lém vevie la va
Kristo gbɔ.
248 Eye nu bubu hã nye be, Aƒn. Wood gblɔ nam be meƒo nu na
ye nɔvinyɔnu, nɔvianyɔnu tsitsitɔa, amesi vavã la meyi eƒe me ɖaɖu
ŋdɔnuɖuɖu kpakplii, alo fiẽnuɖuɖu kpakplii, le Kentucky. Ke Mawu
Ŋusẽkatãtɔ nya bena nyemekpɔ nyɔnu ma de dzesi o. Mikpɔea? Ele
teƒe. Ɖeko…Ŋutegawo nɔna wo ɖokui si. Míenyana alesi wole yiyi ge
alo nusi le dzɔdzɔ ge kura o. Ele Mawu si, nusi—nusi le eme va ge la.
Gake menyae nyuie, esi melala kpɔ wo, hele afima le lalam.

249 Eye nyitsɔ esime nyɔnuvi sue sia va afisia, eya si bu be
dzinyawonyanya le ye si la, nusi ke nye, menye…Mikpɔea, ne Mawu
atsɔ esia na xexeame katã la, anyo ŋutɔ; gake ne ele alea la, esia atsi
tre ɖe nusi Wògblɔ nam le mɔa godo afisia la ŋu, mikpɔea, anɔ ƒea
ɖewo va yi. Eye míedi be míaka ɖe dzi be ele teƒe, eye míana be,
esi wònye afisiae la, hame la nakpɔe. Eye tete meyɔ Aƒn. Snyder.
Nɔvinyɔnu Snyder. Ele afiaɖe le afisia. Ɖekoe nusese sesẽ nɛ vie.
Eye aƒenɔvi la ƒo nu blewu, hegblɔ bena, “Ŋuɖuidɔ le ŋuwò,” alo
ƒunukpeƒedɔ, nane nenemae.
250 Nusi, menyae nye be ɖe wòŋẽ le aligo. Eye ale, ke emegbe Gbɔgbɔ
Kɔkɔe he esia vɛ ŋdi sia. Mikpɔea?
251 Azɔ, nusiae wònye, enye Mawume nunana, ke ewɔa dɔ le
eɖokuisinɔnɔ me. Ke nukae wɔnɛ be wòsesẽ ŋutɔ le dua me afisia,
nyateƒe la, me—metɔtɔna keŋ, ɣeawokatãɣi, ne mele gbe dom ɖa
ɖe dɔnɔwo ta le afisia. Alo—alo…Mayi, agblɔ na amewo alea. Mayi,
agblɔ be, “Azɔ Aƒetɔ la da gbe le ŋuwò. Yesu da gbe le ŋuwò esime
Wòku ɖe tawò, ƒe alafa wuiasieke va yi. Le afima tututu la èkpɔ
dɔyɔyɔ. Azɔ, hena nusi ku ɖe Mawu ŋu la, nusi ku ɖe Kristo ŋu la,
èkpɔ dɔyɔyɔ, ƒe alafa wuiasieke va yi. Wò dɔléle la bu. Ehiã wò xɔse
be wòawɔe.”
252 Ke emegbe amesia ate ŋu ayi eye makpɔ dɔyɔyɔ o. Emegbe ame
la ava afisia, agblɔ be, “Nɔviŋutsu Branham gblɔ nam be nye lãme
asẽ.” Mikpɔea? Nusi Mawu gblɔ lae magblɔ na mi.
253 Azɔ, ne egblɔe na amea ɖe tẽ, tempatempa la, “Enye ALE AƑETƆ
GBLƆ ESI,” kuɖe nane si gbɔna dzɔdzɔ ge ŋuti. Ema aɖo kpe dzi na
mi kple kakaɖedzi be miaƒe dɔyɔyɔ la wu nu xoxo. Wò xɔse tre eŋu.
Mikpɔea? Ŋugbedodo la nye tɔwò. Menye nye nya ye o. Enye Mawu
ƒe Nya, bena èkpɔ dɔyɔyɔ xoxo. Èkpɔea? Gake ɖeko èle…Le goa ɖe
alo bubu me la, nye—nyemagate ŋu ana wòaƒo ɖe eme, na mía de tɔ
siwo le Jeffersonville afisia o. Ɖeko nye—nyemate ŋu ana wòava me
o. Menya. Madze agbagba be maɖe eme alesi ko mate ŋui, ke ɖeko
ma—mava me o. Evɔ. Megblɔ be…
254 Le afisia, eteƒe medidi o la, meyi ɖe aƒea ɖe me, ŋutsua ɖe gbɔ,
eye ŋutsua nɔ kukum. Eye woyɔm be, “Va, do gbe ɖa ɖe eta. Dɔkita
gblɔ be magate ŋu nɔ agbe ŋdi me naɖo o.”
255 Mege ɖe eme. Eye ɖekakpui la gblɔ nam bena, “Am. Branham,
nyemedi be maku o.” Nukaŋutie, kakaɖedzitɔe la ɖekakpuia medi be
yeaku o. Ƒome le esi kple vi eve le afima.
256 Enyo, meyi ɖe afima. Megblɔ be, “Azɔ, kpɔ ɖa, amekae nye wò
dɔkita?” Egblɔe nam be. Megblɔ be, “Azɔ, dɔkita ate ŋu agblɔ be èle—
èle kuku ge, gake Mawu megblɔ be èle kuku ge haɖe o.” Megblɔ

be, “Azɔ, le Biblia nu la, èkpɔ dɔyɔyɔ xoxo, elabena Yesu ku ɖe wò
dɔyɔyɔ ta.”
257 Egblɔ be, “Ɖe èxɔ se be mahayaa?”
258 Megblɔ be, “Mexɔ edzi se kakaɖedzitɔe.”
259 Enyo, ne meyina gbe do ɖa ge ɖe amea ɖe ta, ke nyemate ŋu azã
xɔse ma ƒomevi, be maxɔ se ɖe enu o la; ne meyi be, “Oo, gbeɖe,
gbeɖe, ne dɔkita gblɔ be èle kuku ge la, ke èle kuku ge. Nya ma
vɔ azɔ.” Azɔ, ema manye amea ɖe si ava do gbe ɖa ɖe dɔlélawo ta
oa? Nyemadi be ame ma tɔgbe nava nye aƒe me, be wòado gbe ɖa
ɖe tanye o. Medi amea ɖe si ke, gɔ̃ hã eɖakpɔe, alo mekpɔe o la,
atsɔ xɔse anɔ tsitre ɖe ŋugbedodo la dzi nam. Ele teƒe. Eye megblɔ
be…eya…
260 Míeyi hedo gbe ɖa. Megblɔ be, “Azɔ lé dzi ɖe ƒo.”
261 Egblɔ be, “Ɖe nèle gbɔgblɔm be mahayaa?”
262 Megblɔ be, “Nukaŋutie, kakaɖedzitɔe. Mawu ƒe Nya gblɔ be wò
lãme lasẽ. Mikpɔea, ‘Ne àte ŋu axɔ se la, nuwo katã le bɔbɔe.’”
263 Egblɔ be, “Enyo, Mexɔe se.” Eyi ɖagblɔ na srɔã be…
264 “Amea le kukum, alo oa?”
265 “Ẽ, ele kukum.” Ke ale le ŋufɔke, ŋutsu la ku, alo ŋkeke eve le
ema megbe.
266 Emegbe nyɔnu sia dzo hede asi ahanono kple agɔɖuɖu me. Eye
subɔlawo dometɔ ɖeka, mexɔe se be, etso hame sia me, eyi ɖe nyɔnu
la gbɔ hebiae se ne alɔ̃ atrɔ agbɔ va hamea me. Egblɔ be, “Nyemate
ŋu axɔ amea ɖeke dzi se o. Mawunyagblɔla Branham va afisia va do
gbe ɖa ɖe srɔñye ta, gblɔ be ele agbe tsi ge, ke eku le ŋkeke eve alo
etɔ̃ megbe. Eyata, nyemaxɔe se o.” Azɔ nyɔnua le kukum. Esɔ gbe.
267 Evɔ, gake, mikpɔea, efia ko be amewo melea to ɖe nusi gblɔm
nèle la ŋu o. Mikpɔea? Kakaɖedzitɔe. Ne medo gbe ɖa ɖe amea
ɖe ta, he—hegblɔ na ameawo be wole agbe tsi ge. Mexɔe se be
wole agbe tsi ge. Gake, neganye be, nye nya la nye ALE AƑETƆ
GBLƆ ESI madamadatɔe, eye ègbe Edzi xɔxɔ se la, nàku, alekekee
hã. Kakaɖedzitɔe. Esia nye ALE AƑETƆ GBLƆ ESI, ke wo dometɔ
geɖewo Xɔe gake woku. Wo dometɔ geɖewo yi dzomavɔʋe me, evɔ,
ALE AƑETƆ GBLƆ ESI be, “Mèle kuku ge o.” Ele teƒea? Kakaɖedzitɔe.
Mikpɔea? Enye nusi…Nua katã tu ɖe wò xɔse dzi.
268 Nɔviŋutsu Collins, nyemebu be ele xɔa me fiẽ sia o. Gake esi
míeɖo to eyama ŋdi sia la, eƒo nu tso eŋu eme kɔ ƒã. Mikpɔea?
Mikpɔea? Ewɔe. Egblɔ be, “Azɔ, xɔse ma ke si le asiwò le afisia la,
eyae wòle be wòanɔ asiwò le nuwuƒe afima. Elabena, wò ŋutɔ ɖeka

ƒe xɔse ye, menye ɖe wò kɔmahatsɔŋkɔa dzi o, ke boŋ ɖe Kristo dzi.
Ele be xɔse ma nanɔ asiwò.” Esia le eteƒe tututu. Nyateƒetɔe.
269 Eye wotu Mawume dɔyɔyɔ ɖe wò xɔse dzi. Gake le Mawu ƒe Nya
nu la, ALE AƑETƆ GBLƆ ESI, bena amesiame kpɔ dɔyɔyɔ esime Yesu
ku le Kalvaria, “Wode abi eŋu ɖe míaƒe dzidadawo ta, eye Eƒe kabiwo
me míekpɔ dɔyɔyɔ xoxo.” Ele teƒea? Míekpɔe xoxo. Biblia gblɔ be,
“Miekpɔ dɔyɔyɔ xoxo.” Ekema migakpɔ vodada le ŋunye o, Nya la ƒe
gbeƒãɖela ko menye. Yi ɖagblɔ na Mawu be Egblɔ nane si mele teƒe
o, ekema Mawu agblɔ afisi wò gbɔdzɔgbɔdzɔ la le na wò. Mikpɔea?
Ekema, wò xɔse ye. Yesu gblɔ be, “Ne nàte ŋu axɔe se la. Ne nàte ŋu
axɔe se.”
270 Azɔ, ne èse Gbɔgbɔ Kɔkɔe ɖo kpe wò xɔse dzi helikee, gblɔ bena,
“ALE AƑETƆ GBLƆ ESI, ‘Etsɔ si gbɔna le ɣeyiɣi tutɔ sia me, nu tutɔ
adzɔ ɖe dziwò. Nu tutɔ aɖe adzɔ. Ava me le mɔ tutɔ aɖe dzi le afisia,
ke nàdo go nu tutɔ aɖe le afisia. Ema anye dzesi na wò.’” Azɔ, milé
ŋku ɖe ema ŋu. Enye dɔ aɖe si wu nu, le afisia tututu azɔ.
271 Gake neɖo dzi be wòaƒo nu le Mawume dɔyɔyɔ ŋu la, Ele be
matsɔ Mawume dɔyɔyɔ daɖe ɖoƒe ɖeka ma, le nɔnɔme ɖeka me, abe
ɖeɖekpɔkpɔ ene. Mia dometɔ ɖesiaɖe, meka nusi miewɔ o la, miekpɔ
ɖeɖe tso esime Yesu ku, elabena Eku be yeatsɔ xexeame ƒe nuvɔw̃o
yie. Gake maɖe via ɖeke na wò vaseɖe esime wò ŋutɔ nàxɔe awɔ
eƒe numetoto o. Gake heku ɖe wò nuvɔw̃o ŋu la, wotsɔ wo ke xoxo.
Ele eteƒe. Eya…“Kpɔ ɖa esiae nye Mawu ƒe Alẽvi si tsɔ xexeame ƒe
nuvɔw̃o yina.” Mikpɔea? Ye koe ma. Azɔ miɖo ŋku esia dzi.
272 Azɔ, menya be le nufiafia me, le Ŋɔŋlɔawo me la, ƒuƒoƒe si tsaka
míenye. Eye zi geɖe, le Hebritɔwo ƒe Agbalẽ me, esi nye Agbalẽ deto
aɖe boŋ…Ele be magblẽe ɖi hena ɣeyiɣi aɖe azɔ. Madze agbagba fiẽ
sia be mawu ta 7 lia ƒe akpa mlɔetɔa nu.
273 Ke azɔ nyabiase geɖewo le miaƒe susu me, ɖikeke mele eme o.
Nyabiase geɖewo le mia dome, ke ele nye, hã si. Azɔ, le ɣeyiɣi bubu
me, ne Aƒetɔ lɔ̃ la, esime mava la…
274 Meyina ɖe Michigan azɔ. Eye emegbe, tso Michigan la, mayi
Colorado. Atso le Colorado, ayi Ɣetoɖoƒe Ƒuta. Azɔ—azɔ, ne míegbɔ
va, ne Aƒetɔ lɔ…̃Azɔ, nyemenya o. Ne nyemele Chicago o la,
Kwasiɖagbe, ate ŋu anye be magbɔ va afisia hena Kwasiɖagbe si
gbɔna ƒe zãme.
275 Azɔ míelé míaƒe kplɔla ɖi megava nyagblɔti dzi le afisia o anɔ
kwasiɖa adẽ, le esiawo—siawo—siawo, le Agbalẽ sia katã ƒe ɣeyiɣi
me. Mikpɔea? Azɔ míe…Nyemelɔña be mawɔ nenema o. Nɔviŋutsu
Neville nye nɔviŋutsu wɔame, lɔãme, ɖɔʋui aɖe. Eye meka ɖe dzi be
hame sia lɔã Nɔviŋutsu Neville.

276 Le mɔa ɖe nu la, esime mele nu ƒom le afisia la, amea ɖe, le afiaɖe
le dukɔ sia me, ɖi fɔ le agbalẽvia ɖewo ŋɔŋlɔ me, be yeaɖe Nɔviŋutsu
Neville ɖa le nyagblɔti sia dzi. Èle nya ɖo ge kpakplim. Uh-huh. Ele
teƒe. Uh-huh. Ɛ,̃ vavã. Azɔ, medi be mia…Egblɔ be subɔ-…nane kuɖe
subɔlawo ƒe hakplɔha la ŋuti. Subɔlawo ƒe hakplɔha la meɖo nyaa
ɖeke awɔ kple kplɔla ma o. Gbeɖee, amegã. Ƒuƒoƒea, bliboe, sie ŋusẽ
la katã le. Menye…Subɔlawo ƒe ha la nye kpovitɔ le hame sia me
le afisia, ale ko be woalé ɖoɖo kple bubuawo ɖi. Gake ne ezu be
woawɔ ɖoɖo la, ele be hame blibo la nagblɔ nenema. Wotu hame
sia ɖe hanɔƒe la ƒe ɖokuisinɔnɔ dzi. Eyata, nyaa ɖeke mele asinye
magblɔ le kplɔla sia ɖeɖe ɖa, alo bubu ɖoɖo me o. Teƒe la nye tɔnye;
wotsɔe na hame la. Mi katãe nye hame la. Mi katãe nye amesiwo le
dzi ɖum. Miawòe nye hame la, miawo ŋutɔ. Eye Hame la, Mawu ƒe
Hame kɔkɔe la nye Gbɔgbɔ Kɔkɔe si le Hame la me, ƒe ɖokuisinɔnɔ.
Eye nu ɖeka si mewɔna la nye nye ŋutɔ tɔ, metsɔe na hame sia, abe
nusi wotsɔ na hame aɖe ene, ke adzɔnana mele eŋu o. Eye hame la
tiana ye ŋutɔ ƒe kplɔlawo. Nyemeɖo naneke awɔ le eme o. Eye mɔ
ɖeka pɛ si ana be kplɔla sia nate ŋu adzo la, anye ne kplɔla la ŋutɔ tso
nya me be yeadzo, alo ele be hame la ƒe akɔdada ƒe akpa gbogbotɔ
nagblɔ be, “Ɖɔli kplɔla la.” Mɔ ma ɖeka koe. Subɔlawo ƒe hakplɔha
aɖeke mate ŋu awɔe o. Ɖeko subɔlawo ƒe hakplɔha la léa nuwo ɖe
ɖoɖo me le hamea me.
277 Xɔnuviwo la, womeɖo naneke awɔ le eme o, negbe nuwo
dzadzraɖo le hamea me. Eye womate ŋu awɔe o vaseɖe esime wole…
Xɔnuviwo ƒe ha blibo la nado go agblɔ bena, “Míatu nusia, alo míawɔ
numa.” Ekema ele be woabia gadzikpɔla ne ga le wo si be woawɔe.
Ɛ,̃ amegã.
278 Gake ne nutsotso aɖe li ɖe hamevi aɖe ŋu la, ne nutsotso aɖe le
hamevi aɖe si ɖe nɔvia ŋu la, alo nane meyi dzi nyuie o la, ɖe wòle be
nàyi nɔviŋutsu ma gbɔ, wò ŋutɔ, aɖagblɔe kplii, wò kpakpli ɖeɖe. Eye
womexɔe o la, ekema nu evelia ava me, kplɔ subɔla ɖeka alo amea ɖe,
ne wò kpli miayi ɖe nɔviŋutsu ma gbɔ. Ke ne womexɔe o la, ekema
va gblɔe na hame la. Eye ne hamea…Ekema ne mexɔ hamea hã o la,
ekema Biblia gblɔ be, “Mina wòanɔ na mi abe trɔs̃ubɔla kple nudzɔla
ene.” Ele teƒe.
279 Eye amesiame si nya amea ɖe si ɖi fɔ, eye mieyi ɖe wo gbɔ
ɖagblɔe o la, ekema mienye Mawu ƒe hame la ƒe akpa si aɖo nya
ŋu ɖe nuvɔ̃ ma ta. Ele eteƒe.
280 Ekema ne nu—nutsotso le amea ɖe si ɖe subɔla aɖe ŋu, alo ɖe
subɔla la ŋu alo amea ɖe le hamea me la, ehiã ame etɔ.̃ Ame etɔ̃ ava
agblɔ be, ɖaseɖila, le ɖaseɖila eve alo etɔ̃ ƒe nu me. Va gblɔe na kplɔla
bena veve aɖe li ɖe subɔla ŋu. Ekema ne veve aɖe li ɖe subɔla ŋu la,

subɔla la menye a—ame dzɔdzɔe o, a—ame deblibo o. Ele be wòalé
subɔla dɔ la ɖe asi, fɔɖiɖi manɔŋue, eye wòakpɔe fɔɖiɖi manɔŋue.
eye ne ƒuƒoƒe ma kpɔ bena subɔla ma melé dɔwɔƒe ma nyuie o la,
akplɔ ame etɔ̃ kpe ɖe eɖokui ŋu eye wòakplɔe yi kplɔla gbɔ. Woabia
tso subɔla ma si be netsi aƒeme le zã ma me. Eye ale kplɔla la tso…
ava aƒo ƒu ƒuƒoƒea, agblɔ veve la. Ke ne ƒuƒoƒea tso nya me be subɔla
la nayi dɔ dzi la, subɔla la ayi dzi. Ne ƒuƒo-…da akɔ be woaɖe asi le
subɔla la ŋu la, woatia subɔla bubu le zã ma ke me. Mikpɔea?
281 Eyaŋuti, ame ɖeka aɖeke meɖo naneke awɔ le esia me o. Ameawo
ƒe akpa gbogbotɔae. Ẽ, amegã. Ne blaeve da akɔ nɛ, eye blaeve vɔ
ɖekɛ da akɔ tsi tre ɖe eŋu la, adzo; alo, go si alo ekeme. Mikpɔea?
Eyae nye be, hanɔƒe la ƒe ɖokuisinɔnɔ ƒe hame wònye eye, ekema,
hameviawo ƒe ɖesiaɖe ɖo nya aɖe agblɔ le hamea me. Ne nane, mele
dzi yim nyuie o la, ekema woate ŋu ahee vɛ enumake, eye nu ɖeka si
wòle be woawɔ lae nye be woanɔ Mawu ŋku me ale be woalé ŋku ɖe
eŋu kɔtɛ bena naneke nagaxe mɔ na hame la ƒe zɔɖeɖe o.
282 Gake hame la ƒe ŋusẽ pete kple blibo la enye kplɔla. Mixlẽe le
Biblia me, miakpɔ ɖa be ema menye Biblia ƒe ɖoɖo o mahã. Ele
teƒe tututu. Amea ɖeke mele ta na hamemegã o. Nyemeɖo nyaa
ɖeke le nusi wɔm Nɔviŋutsu Neville le le afisia la me o. Ema le mia
kple Nɔviŋutsu Neville gbɔ. Ne Nɔviŋutsu Neville di be yeaɖe gbeƒã
Yehowa Ɖasefowo ƒe nufiafia la, ele eya kple miawo gbɔ. Mikpɔea?
Ne edi be yeaɖe gbeƒã nu ɖesiaɖe si wòdi la, ele mi kpakplii dome.
Ye koe ma. Ne ƒuƒoƒea da akɔ nɛ ɖe afima, be wòaɖe gbeƒã numa la,
esɔ gbe. Ele eya ŋutɔ gbɔ.
283 Nu ɖeka si mewɔna la, eyae nye be teƒea nanye tɔnye. Ke ne nane
do mo ɖa, sigbe aɖe kplɔla ɖa, eye wodi be woada akɔ ɖe numa dzi
la, miate ŋu abia tso subɔla si be wòawɔ numa o. Miava biam. Mava,
agblɔ be, “Ne miedi be miaɖe kplɔla ɖa la, migblɔ nusitae la nam.
Nane wòwɔa?”
284 “Ɛ.̃ Míelée, wòmu aha.” Alo, “Míelée wòle nusia wɔm, alo le nane
si menyo o la wɔm.”
285 “Ɖe ɖaseɖila etɔ̃ le mia si ɖe edzia?”
286 “Ɛ.̃ Ele mía si.”
287 Ele be woado ɖaseɖila mawo kpɔ gbã. “Migaxɔ nutsotso ɖe
hamemegã aɖe nu o negbe le ɖaseɖila eve alo etɔ̃ nu ko, ke mina
woado wo kpɔ gbã; tsitre ɖe hamemegã ŋu.” Emegbe ele be miata nu
ɖe dzi, bena yewokpɔe; eye miaɖo kpe dzi, bena yewokpɔe.
288 Ke azɔ, ne miewɔe la, ekema woaka mo na nuvɔ̃ ma le gaglãgbe,
bena, “Menyo o.” Ekema miagblɔ be, “Ƒuƒoƒea, ɖe miedi be miaɖɔli
miaƒe kplɔla?”

289 Ke ne ƒuƒoƒe ma da akɔ be, “Tsɔe kee ko, nàɖe asi le eŋu wòagayi
dzi,” nenema wòle be wòanɔ. Mikpɔea? Ema la, ɖe ema menyo oa?
Ɖe menye mɔnu nyuitɔe ma be woatsɔ kplɔ hame aɖe oa? Nenemae
Biblia gblɔ. Bishop kple dzikpɔla gã, kple hakplɔhawo kple bubuawo
mele mía si, ɖena ame sia ɖa eye ŋusẽ geɖe le esi o. Amea ɖeke mekpɔ
ŋusẽ le afisia o negbe Gbɔgbɔ Kɔkɔe ko. Ele teƒe. Eyae ɖea ame. Eye
amesiwo sɔgbɔ wu la míexɔnɛ be etso Egbɔ, go si me amewo bi ɖo la.
290 Eye emegbe ne akpa ɖeka di be yeawɔ ale, eye akpa kemea di
be yeawɔ ema, eye akpa la ɖu dzi la, akpa si ge la, nuka woawɔ
kuɖe eŋuti? Nayi ɖe ame mamleawo dzi enumake, agblɔ be, “Míatɔ
medzɔ o, ekem. Míazɔ yi ŋgɔ tẽ, elabena Gbɔgbɔ Kɔkɔe wɔ tiatia ma.”
Mikpɔea? Ele teƒe tututu.
291 Sigbe Demokratewo kple Republikanwo ene, zi alesi míele tsitre
abe demokrasi ene, esi míenye Amerikatɔwo. Ne Demokratewo va
zi dzi la, ele be Republikanwo nakpe ɖe wo ŋuti; ne Republikanwo
va zi dzi la, Demokratwo natutu wo ɖe ŋgɔ. Mikpɔea? Eya tututue
nye nusi wɔ mí dukɔ ɖeka. Ɣesiaɣi si míegbã esia la, míegbã míaƒe
demokrasi la. Ele teƒe. Demokratewo agblɔ be, “Nyemele naneke
wɔ ge o; Republikanwoe le zi dzi.” Ekema míadze anyi. Kentuckitɔ
menye: ne míele du la míanɔ tsitre, ne míemã la míadze anyi.
292 Azɔ, ne nane mele dzi yim nyuie le hamea me o eye mienya nu
kuɖe eŋu la, ameɖeka aɖe alo ame aɖe alo nusianu ko, dɔ kpɔ mia
ŋkume eye miava ɖo nya ŋu le Mawu ŋku me ne mieɖɔ numa ɖo
o; mi, hame la. Azɔ, miɖo ŋku dzi, mele ta dzi nam o. Miatɔ dzie
wòle. Eye nusianu si agblẽ le hamea me la, Mawu ana miaɖo nya ŋu
ɖe eta. Ele teƒe. Nenemae Wòkplɔa Eƒe ha la. Nenemae wòle le Biblia
me. Eyae nye Biblia ƒe ɖoɖo. Emae nye hame la ƒe ɖokuisinɔnɔ. Kplɔla
enye ta. Ele teƒe. Amen.
293 Azɔ, míava Gbedeasi yayra, xoxo sia gbɔ. Miawo, azɔ medi be
mianya esia. Wolé nyaƒoka sia ɖi, mieɖo ŋku, Gbedeasi sia. Eye nuléle
ɖe nyaƒoka dzi kuɖe hame la ŋu, hame la ƒe ɖoɖowo kle sededewo,
wole nyaƒokawo dzi. Ema sɔ ɖe Biblia nu. Menye míawoe kplɔnɛ o;
amea ɖeke mele ta o. Gbeɖe. Mí katã, míesɔ. Gake, ŋgɔnɔla le mía
si, eyae nye kplɔla, zi alesi Gbɔgbɔ Kɔkɔe la le ekplɔm la. Nyateƒee.
Esɔ gbe.
294 Azɔ, le afisia la, nyabiase geɖe le anyi nɔ ge. Ke ɣeyiɣi bubu si
woaɖe gbe ƒãe, eye Nɔviŋutsu Neville adae ɖe radio dzi bena mava
afisia la, miŋlɔ miaƒe biabiawo, ale be nye kpli mi miaʋlii ɖedu.
Miawɔea? Esɔ gbe.
295 Menya be mefia nu kuɖe amekɔkɔewo ƒe veviedodo ŋu. Mefia nu
le Yesu ƒe Mawugã nyenye ŋu. Mefia nu kuɖe xɔsetɔ ƒe dedienɔnɔ,

kple ɖoɖodoŋgɔ, ɖoɖoɖi, kple nenem nu geɖewo ŋu. Nusi, menya
be, le nye ƒuƒoƒea me la senyahela geɖewo li, nusi le eteƒe pɛpɛpɛ.
Madamadatɔe. Gake, azɔ, nuawo nye be, nye hã, menye senyahela,
eye menye Kalvintɔ. Ɖeko mexɔ Biblia dzi se ɖaa. Evɔ.
296 Azɔ, ne biabia mawo ƒe ɖe li la. Eye mefia nu kuɖe kpeɖodziwo,
seselelãme, kple bubuawo, kpakple nenem nusiwo katã dzi ɖewohĩ
miada asi ɖo o. Eyata le zã siawo dometɔ ɖeka me la, ɖewomahĩ,
mina míawɔe…

Ɖe èle dzi tsim na tɔtrɔ va afisia? [Nɔviŋutsu Neville gblɔ be,
“O.”—Tala.]

Mina miadae ɖe Kuɖagbe fiẽ, Kuɖagbe sia si gbɔna fiẽ dzi, ekema
me—mesusu be ma—mawɔ esia. Mihe miaƒe biabiawo vɛ le Kuɖagbe
fiẽ me, midae ɖe nyagblɔkpea dzi le afii, kple biabia siwo kuɖe Biblia
ŋu, esɔ gbe, kuɖe nusi fiam mele fifia la ŋuti. Eye Kuɖagbe fiẽ la. Eye
emegbe, le Kwasiɖagbe si gbɔna lɔƒo la, mesusu be ele be ma—manɔ
Chicago, alekekee hã. Eye madzo le afima ayi Michigan. Ne Aƒetɔ lɔ̃
la, manɔ afisia le Kuɖagbe fiẽ, be madze agbagba aɖo biabiawo ŋu
alesi ko mate ŋui. Ke azɔ Aƒetɔ la nave mía nu.

Azɔ mina míabɔbɔ míaƒe ta, sẽ ko.
297 Azɔ, Aƒetɔ yayra, esia nye Wò nunɔamesi gã la. Eyae nye Wò
hame la. Wò Ye, Aƒetɔ, ele zɔ ɖem, eye míedi be míazɔ alesi Mawu ƒe
Gbɔgbɔ le mía kplɔm. Eye míele gbe dom ɖa azɔ be Nàyra mí. Eye esi
míele Gbedeasi sia sem, hege ɖe nu deto siawo me la, míele gbe dom
ɖa be Gbɔgbɔ Kɔkɔe naɖe wo afia mí abe alesi míehiãe ene. Elabena
míebiae le Eƒe Ŋkɔ me. Amen.
298 Azɔ, oo, me…Hebritɔwo ƒe Agbalẽ sia la, mede asixɔxɔ eŋu abe
Agbalẽ gãtɔwo wu la dometɔ ɖeka ene.
299 Emegbe vie, ate ŋu anye be ma—maxɔ…meyina ɖe ƒugodo, esi
enye, ne Mawu ɖe mɔ la, mawɔ dɔ tso eŋu kpuie. Ele be mayi ɖe
Afrika le ŋutega la nu. Mesusu be nyemele dzidzedze geɖe kpɔ ge le
nye takpekpewo me vaseɖe esi mayi ɖe Afrika awu ŋutega ma nu.
Azɔ, ekema, ema ɖewohĩ la anye adame sia si gbɔna la.
300 Gake le ɣemaɣiwo me la, medi be magatsɔ agbalẽ ɖeka le
Hebritɔwo ƒe Agbalẽ me, esie anye, Hebritɔwo ta 11 lia, eye manɔ
edzi abe kwasiɖa ɖeka ene le ta 11 lia ma me, eye míatsɔ nɔnɔmeawo
alo ameawo dometɔ ɖesiaɖe, eye míaɖe woƒe nɔnɔmewo afia.
Mikpɔea? “Le xɔse me, Noa,” ekema míatsɔ Noa ƒe agbe. “Le xɔse
me, Abraham,” ekema míatsɔ Abraham ƒe agbe. “Le xɔse me, Habel,”
ekema míatsɔ Habel ƒe agbe. Mikpɔea? Eye míahe esia vɛ. Ɖe miadi
nenema? [Ƒuƒoƒea gblɔ be, “Amen.”—Tala.] Oo, ema anye be, míetsɔ
Biblia blibo la ekem. Eye emegbe míate esia kpɔ, ɖewohĩ, míagblɔ

be, le kwasiɖa ɖeka loo, alo le ŋkeke ewo ƒe takpekpe me, takpekpe
ɖeka ɖe bubu yome ko, le nyɔnyɔ̃ tɔgbe aɖe me, nane te ɖe Krismas
mɔkeke ŋu lɔƒo, alo nane nenema tɔgbe, ne Aƒetɔ lɔ.̃
301 Azɔ, le Hebritɔwo ƒe Agbalẽ ta 7 lia me la, míekpɔ Ame
kɔkɔ gã sia. Amekae ate ŋu ayɔ Eƒe Ŋkɔ nam? [Ƒuƒoƒea gblɔ be,
“Melxizedek.”—Tala.] Melxizedek. Azɔ, Amekae nye Melxizedek
sia? Enye Mawu Dziƒoʋĩtɔ la ƒe nunɔla. Enye Salem Fia, esie nye
Yerusalem ƒe Fia. Fofoa ɖeke mele esi o, alo dada mele Esi o. Ɣeyiɣia
ɖeke meli si Wodzii o, nenema ke ɣeyiɣi mele anyi nɔ ge gbeɖe Nɛ si
Wòaku o. Azɔ, míekpɔ bena ele be ame ma nanye Mavɔmavɔtɔ la.
302 Míekpɔ bena nyagbe tegbee gɔmee nye be “ɣeyiɣi aɖe sinu.”
Migaɖo ŋku esia dzia? Yeyiɣi aɖe sinu, enye tegbe tegbe. Eye tegbee la
woƒo nu tso eŋu, zi geɖe, le Biblia me abe “ɣe—ɣeyiɣi aɖe sinu ene.”
303 Gake, Mavɔmavɔ, ke Agbe Mavɔ ƒomevi ɖeka koe li, si míekpɔ.
Ele teƒea? Mawu ɖeka hɔ,̃ si Agbe Mavɔ ma le. Ele teƒea? Agbe Mavɔ
ƒomevi ɖeka hɔ.̃ Nyagbe ma tɔgbe aɖeke meli sigbe “Tohehe Mavɔ
o.” Elabena, ne ele be wòahe to na wò yi Mavɔ la, ele na wò be Agbe
Mavɔ nanɔ asiwò hafi wòahe to na wò yi Mavɔ. Ele be nàkpɔ Agb-…
Eye ne èkpɔ Agbe Mavɔ la, womate ŋu ahe to na wò o, mikpɔea, ne
Mavɔ la su asiwò. “Amesi le Nye Nyawo sem, eye wòle Amesi Dɔm
ɖa la dzi xɔm le sesem la, Agbe mavɔ le esi.” Ele teƒea? Agbe Mavɔ,
elabena èxɔe se. Enyo, ne Agbe Mavɔ le asiwò la, womate ŋu ahe
to na wò o, elabena Agbe Mavɔ le asiwò. Eyata, azɔ, ne nàkpe fu le
dzomavɔʋe me tegbetegbe la, ele be Agbe Mavɔ nanɔ asiwò.
304 Ke, azɔ, mexɔe se bena Biblia fia nu kuɖe dzomavɔʋe bibi
ŋutɔŋutɔ ŋu. Biblia fia nenema, bena woahe to na nuvɔw̃o kple
vɔɖ̃inyenyewo, yi tegbetegbe. Ema menye Mavɔmavɔ, azɔ o. Ema ate
ŋu anye ƒe billion ewo. Ate ŋu anye ƒe billion alafa ɖeka, gake ɣeaɖeɣi
la ele be nuwuwu nanɔ esi. Elabena, nusianu si si gɔmedzedze le la,
nuwuwu li nɛ. Nusiwo si gɔmedzedze mele o la, sie nuwuwu mele o.
305 Miɖo ŋku nusɔsrɔ̃ ma dzi azɔa? Alesie míegbugbɔ yi megbe hekpɔ
bena nusianu si si gɔmedzedze le la wotro gboe, mikpɔea, gbototro si
do tso dzɔtsoƒea. Eye, mlɔeba la, egava wu nu ɖe Mavɔmavɔ me. Eye
ɣemaɣie dzomavɔʋe katã, fukpekpe katã, kple ŋkuɖoɖo nenem nuwo
dzi, abu ɖa hena Mavɔmavɔ. Nusianu si dze egɔme la, wua nu.
306 Eye Melxizedek sia menye Yesu o, elabena Enye Mawu. Eye nusi
wɔ Yesu kple Mawu woto vovo lae nye, bena, Yesu enye Agbadɔ si
me Mawu nɔ la. Mikpɔea? Azɔ, Melxizedek. Yesu la fofo kple dada
siaa le esi. Ke Ame sia la fofo alo dada mele esi o. Yesu ya agbe ƒe
gɔmedzedze le Esi eye agbe ƒe nuwuwu li nɛ. Amesia la fofo aɖeke,
dada aɖeke, ŋkekewo ƒe gɔmedzedze alo agbe ƒe nuwuwu aɖeke meli

nɛ o. Gake, Ame ɖeka ma Wònye. Eyae nye, Melxizedek kple Yesu
nye Ɖeka; gake Yesu enye anyigbadzi ŋutilã, si womè ɖe nuvɔ̃ ƒe
nɔnɔme nu. Mawu Ŋutɔ ƒe ŋutilã, Ye Ŋutɔ via, si wodzi hemè ɖe
nuvɔ̃ ƒe nɔnɔme nu, be wòaho ti la ɖa le ku me, be wòaxe fe la, eye
wòaxɔ viŋutsuwo kple vinyɔnuwo ɖe Eɖokui gbɔ. Mise emea? Susu
ma tae gɔmedzedze nɔ Esi—nɔ Esi, Nuwuwu nɔ Esi ɖo.
307 Gake ŋutilã deblibo sia, hena ŋkuɖoɖodzi, abe—abe míaƒe
tsitretsitsi ƒe awɔbanu ene la, Mawu mana be ŋutilã kɔkɔe ma nakpɔ
nyunyɔ o, elabena Eya Ŋutɔe wɔe. Eye wòɖee ɖe go, hefɔe ɖe tsitre,
eye wòna wòbɔbɔ nɔ Eƒe nuɖusi me.
308 Ke, egbe la, Gbɔgbɔ Kɔkɔe si fɔ ŋutilã ma ɖe tsitre la le Hamea
me afii. Woayra Aƒetɔ la ƒe Ŋkɔ! Eye wòɖe nukunu kple ŋusẽ mawo
ke fia. Eye gbeɖeka la Gbɔgbɔ Kɔkɔe sia, si le Hamea me la, ado ɣli
eye akɔ ɖedzi, eye wòaxɔ eɖokui ɖe ŋutilã ƒe nɔnɔme sia si nɔ anyi
ɖe Mawu ƒe Gãnyenye ƒe nuɖusi me, be yealé avu ɖe mí nuvɔw̃ɔlawo
ta la me. Eye to Ema dzi la wokpɔ mía ta tso nuvɔ̃ gbɔ. Menye be
míewɔa nuvɔ̃ o; gake wokpɔ mía ta tso nuvɔ̃ gbɔ, le Mawu Ŋku me.
Elabena, vɔsa Ƒoʋu aɖe le tsitre ɖe nye kple Mawu dome, le mia
kple Mawu dome. Esiatae Wògblɔ be, “Amesi wodzi tso Mawu me
la, mewɔa nuvɔ̃ o, mate ŋu awɔ nuvɔ̃ o.” Elabena, ne wogbugbɔwò
gadzi la, Gbɔgbɔ Kɔkɔe ma ke si nɔ agbe le Ŋutilã ma me le agbe le
mewò. Eye Mate ŋu awɔ nuvɔ̃ o; vɔsasa la le Eƒe ŋku me. Ekema ne
èwɔe lɔlɔñutɔe la, efia bena asẽ na wò be nànɔ Ŋutilã ma me. Amen.
Emae nye Nyanyuie la. Eyae nye Ma.
309 Eyaŋuti, mikpɔea, Metsi tre ɖe Ŋɔŋlɔawo ƒe ɖeke ŋu o. Ebla
Ŋɔŋlɔawo ɖedu. Mikpɔea? “Asẽ na amesiwo me woklẽ ɖo kpɔ.”
Afimae míaɖo nye biabiawo gbɔ le. Elabena, wo nenɔ mia si ko, eyae
nye nusi dim míele.
310 Azɔ mide dzesii. “Asẽ na amesiwo me woklẽ ɖo kpɔ, eye wode
megbe la be woagawɔ wo yeye hena dzimetɔtrɔ, esi woklã Mawu Vi
la ɖe atitsoga ŋu yeye, Hetsɔe wɔ…eye wodo Ŋukpee le gaglãgbe la
ta.” Womate ŋu awɔe o.
311 Emegbe miayi ɖe Hebritɔwo 10 me, afisi Wògblɔ le be, “Elabena
ne míebua wɔ nuvɔ̃ le esime míexɔ Nyateƒe la ƒe sidzedze vɔ la.” Ke
nukae nye nuvɔ?̃ Dzimaxɔse.
312 Ne ènya hafi kpɔ Gbɔgbɔ Kɔkɔe wòwɔ nusiwo Wòwɔ le afisia ŋdi
sia, hekpɔ bena Kristo fɔ tso amekukuwo dome, eye Wòle agbe le Eƒe
Hame la me kple Eƒe dukɔ la dome, eye ègbe nu le Egbɔ lɔlɔñutɔe la,
asẽ na wò be nàgava Mawu gbɔ, elabena ègblɔ busunya ɖe Gbɔgbɔ
Kɔkɔe ŋu.
313 Yesu gblɔ nya ma ke, esime Wònɔ nukunu mawo wɔm.

314 Wogblɔ be, “Tsyo, Enye Beelzebub. Enye afakala. Enye
gbɔgbɔvɔ.̃”
315 Yesu trɔ, hegblɔ be, “Matsɔe ake mi ɖe esia ta. Gake ne Gbɔgbɔ
Kɔkɔe va wɔ esia la, be wòagblɔ nya ɖeka tsitre ɖe Eŋu la womatsɔe
ake gbeɖe le xexe sia me alo xexe si gbɔna me o.” Elabena mieyɔ
Mawu ƒe Gbɔgbɔ si le Eyama me la be, “gbɔgbɔ makɔmakɔ.”
316 Ekema, ne míebua wɔ nuvɔ,̃ ne míewɔ nuvɔ,̃ ne míebua gbe
exɔxɔ se. Menye esime míexɔ Nyateƒe la vɔ o, esi wogbugbɔ mí gadzi
la; míagate ŋu awɔ nuvɔ̃ ɣemaɣi o. Nuvɔw̃ɔla mate ŋu awɔ nuvɔ̃
mak-…Kristotɔ mate ŋu awɔ nuvɔ̃ makemake o. Mate ŋu awɔe o. Ame
mavɔm̃awuwoe wɔna esia. Ame wɔɖokui-xɔsetɔe, menye xɔsetɔ o.
317 Rabi Yudatɔ mawo, oo, wobu be yewolia, eye woxɔ D.D. wo kple
Ph.D. wo. Wobu be wole yewo si wotre keŋ, ɖe akpete me, gake
woawoe nye nuvɔw̃ɔla vloetɔ kekeake. Oo, ate ŋu anye be…Màte ŋu
afia asi naneke le—le woƒe agbe me o. Wokɔ, nɔa agbe nyuie, hele
dzɔdzɔe, le mɔ ma dzi. Gake wonye dzimaxɔsetɔwo.
318 Ke mitsɔ nyagbe nuvɔ̃ ne miadi eƒe gɔmeɖeɖe. Nyagbe nuvɔ̃
gɔme enye “dzimaxɔse.” Nɔnɔme eve koe li, eyae nye, xɔsetɔ alo
dzimaxɔsetɔ. Emae nye, ame si wotso afia na alo nuvɔw̃ɔla. Evɔ.
Ne ènye dzimaxɔsetɔ la, ènye nuvɔw̃ɔla; kokoko la meka alesi
gbegbe ènye ame nyui, alesi gbegbe èdea sɔleme, alo gɔ̃ hã ènye
mawunyagblɔla o. Èganye dzimaxɔsetɔ kokoko.
319 Farisitɔ mawo nye mawunyagblɔla, gake wonye dzimaxɔsetɔwo,
hele dzomavɔʋe me egbe ɖe esia ta. Wonye kɔnyilawo alesi woate
ŋui, hele dzadze, gake womexɔ Eyama dzi se o. Ke Woyɔe be
“gbɔgbɔvɔ,̃” eye wohe nya ɖe Eƒe Nyawo ŋu. Eye wo dometɔa ɖewo
gblɔ bena, “Nenye eyae nènye la, ekema ɖi tso atitsoga ŋu. Wɔ
nukunu. Na míakpɔ wò nàwɔe.” Ɖeka tsɔ ati, ƒo ta Nɛ, gblɔ bena,
“Gblɔ nya ɖi nagblɔe na mí amesi ƒo wò, wò nyagblɔɖila, ekema
míaxɔ dziwò ase.” Mikpɔea, dzimaxɔsetɔwo! Wowɔ wo ɖokuiwo be
yewoxɔe se, gake wonye dzimaxɔsetɔwo, ame magbugbɔgadziwo,
siwo klã ɖa, togbɔ be wole kɔkɔe hele dzadzɛ.
320 Gake, numa kee gali egbe. Ŋutsuwo kple nyɔnuwo ate ŋu ayi
sɔleme aɖo mo legbe, aha—ahanɔ dzadzɛ alesi ko wote ŋui, eye
womada alakpa kpɔ o, womafifi kpɔ o, eye woadze agbagba anɔ
agbe ɖe woƒe kɔnyinyi nu alesi woate ŋui. Gake, negbe ɖe wonye
xɔsetɔ la, wobu. Eyata senyahehe ƒe kuia ɖeke mele Biblia me o.
Kalvintɔnyenye nye…Amenuveve enye nusi Mawu wɔ na wò, eye
dɔwɔwɔ nye nusi wò èwɔ na Mawu. Mamã le wo dome blibo.
321 Ne èdzudzɔ alakpadada, dzudzɔ sigayɔyɔ, dzudzɔ fififi, dzudzɔ
ahasiwɔwɔ, dzudzɔ nusianu, wɔ nusianu, lé sededewo me ɖe asi,

hede sɔleme, xɔ nyɔnyrɔ̃ Kwasiɖagbe ɖesiaɖe, xɔ kɔmunion, klɔ
amekɔkɔewo ƒe afɔ, wɔ nu ɖesiaɖe, yɔ dɔ dɔnɔwo, hewɔ nu mamle
siawo katã hã, negbe wodzi wò kpakple Mawu ƒe Gbɔgbɔ, hetia wò
la, èbu. “Metso amesi le lɔlɔm̃ alo amesi le du sim la gbɔ o, ke etso
Mawu si kpɔa nublanui la gbɔ boŋ.”
322 Esau wɔ etɔ sinua be yeazu Kristotɔ, ke mete ŋu wɔe o. Biblia
gblɔ be efa avi vevie, hedi tametɔtrɔ ƒe mɔnu, gake mete ŋu kpɔe o.
Hafi woava dzii la, Mawu bu fɔe, elabena Enya bena enye ame vlo
nyunyɔ̃ le eƒe dzi me. Mawu to nyanyaɖi dzi nyae. Egblɔ be, “Melɔ̃
Yakob, eye melé fu Esau.” Evɔ Esau dze abe ame ɖɔʋui ene. Etsia
aƒeme, nɔa be lém na fofoa tsitsi ŋkuagbatɔ la, na nuɖuɖu lãwo, kple
nusianu, enye ŋutsuvi nyui aɖe.
323 Ke Yakob ya nye dada ƒe vi, glitola xoxoe nyɔnugbɔmee aɖe.
Numae wònye. Ele be mialɔ̃ ɖe edzi. Biblia lɔ̃ ɖe edzi, hehee vɛ. Enɔ
tsa ɖim, nɔ nusianu wɔm. Eye—eye, dada, ekua ɖe dada ŋu. Gake,
hã, Yakob, kpakple eƒe nyui kple vɔw̃o katã la, kple eƒe nyɔnugbɔmee
ƒe nɔnɔme la, egadea bubu ŋgɔgbevinyenye ma ŋu kokoko. Eyae nye
nu vevietɔ la.
324 Esau nye vi dɔʋui zi gbɔ zi eve wu Yakob. Ne míadrɔ ʋɔñui egbe,
be wòanye hamevi le míaƒe hamea me la, miatia Esau, akpe tsitre ɖe
ɖeka ŋu, ne mienyae o. Gake Mawu tia Yakob.
325 Nuka miawɔ kple Paulo Kɔkɔe, ne edi be yeanye osɔfo? Yudatɔ
sue, ŋɔt̃i glɔmɔ̃ aɖe, eƒe nu tro ɖe akpa ɖeka, wòli yiyim hele ada fiam,
alesi wòle Hame la kaka gee, ele ɖesiaɖe wɔ ge. Miasusu be ewɔ nuvɔ̃
makemake, gake Mawu gblɔ be, “Enye Nye subɔla.”
326 Mawu tiana amewo hewɔa wo nu bubue, menye amewoe tiana
Mawu hezuna nu bubu o. Mawu tiana ame hewɔnɛ nu bubue. Menye
nusi èwɔ o, nusi èdi o, nusi èsusu o. Nusi Mawu wɔ ye. Miekpɔe vɔ.
Ke ŋutinya lae ma.
327 Azɔ, Melxizedek gã sia, ŋutinya kae kuɖe Eŋu le afisia! Míedi
be míaxlẽ nu vie, nane tɔgbe ko abe…míeʋu du to edzi va yi kaba.
Míatrɔ dze egɔme le akpa aɖe ko le Ŋɔŋlɔa me, ke míadze egɔme le
kpukpui 15 lia lɔƒo.

Eye esia dze ƒã…gawu: bena le…ne nunɔla bubu si le abe
Melxizedek ene la va fɔ tsi tre.

328 Azɔ, Melxizedek nye Nunɔla. Ɖe Wònyeea? Afiie nusi Wònye la
le. Míekpɔ bena Mawu, le gɔmedzedzea me, nye Gbɔgbɔ ƒe tsidzɔƒe
gã la. Esia le teƒea? Dzidziteƒe meli nɛ o. Kuteƒe meli nɛ o. Ŋkekewo
ƒe gɔmedzedze meli nɛ o. Ƒewo ƒe nuwuwu meli nɛ o. Eli Mavɔ ko abe
alesi Mavɔmavɔ li Mavɔ ene. Womedzii kura o. Meku kura o.

329 Eye le eme afima la, míekpɔ bena, Gbɔgbɔ vovovo adrẽ li. Ele
teƒea? Biblia gblɔ, le Nyaɖeɖefia me, bena, “Gbɔgbɔ Adrewo le
Mawu ƒe Fiazikpui la ŋgɔ.” Ele teƒea? Adre, Gbɔgbɔ adrẽ, vovovowo.
Míekpɔ bena, amadede adree li. Hamea ƒe agbenɔɣi adre le afima.
Oo, ɖeko wòsɔ ɖe nu. Adre nye nu blibo, eye Mawu nye nu blibo.
Eye Gbɔgbɔ adreawo, eye Gbɔgbɔ mawo de blibo. Gbãtɔ nye dzĩ ƒe
amadede; lɔlɔ̃ deblibo, ɖeɖekpɔkpɔ. Eye alesi, ne ɖe ɣeyiɣi le mía si,
be míafia amadede mawo ahafia be ɖesiaɖe le amadede mawo me
ɖɔli Mawu ƒe dzadzɛnyenye. Amen. Amadede mawo la, dzɔdzɔme
amadede adree li. Amadedeawo ɖɔli Mawu ƒe dzadzɛnyenye. Eye
le…Nenem ƒe amadedeawo ɖɔli Mawu ƒe tatanyakpɔwo, Mawu ƒe
nɔnɔme. Amadede adre mawo la, woɖɔli hamea ƒe agbenɔɣi adreawo,
ɣletivi adreawo, mawudɔla adreawo. Le Ŋɔŋlɔa katã me la, osɔfo
adreawo, gbedeasitsɔla adreawo, gbedeasi adreawo, wo katã wole
adreadre me. Ŋkeke adreawo. Ŋkeke adẽawo, eye adrelia nye sabat;
deblibo, nu blibo. Oo, evivi ŋutɔ, ne ɖeko ɣeyiɣi anɔ mía si be míaku
eme eye míaɖee amadede mawo, afia la!
330 Mitsɔ amadede dzĩ. Míatsɔ amadede gbãtɔ, si nye dzĩ. Nuka enye
dzĩ? Dzĩ nye afɔku ƒe dzesi. Dzĩ nye ɖeɖekpɔkpɔ ƒe dzesi. Eye ne
miekpɔ nu to nu dzĩ me la, amadede ka wònye? Ɣi. Ye tututue ma.
Alesie wokɔ Ʋu dzĩ la ɖi, be netsyɔ nuvɔ̃ dzĩ la dzi, Mawu, to Ʋu dzĩ
la me, kpɔ nuvɔ̃ dzĩ la, eye wòtrɔ zu ɣi. Xɔsetɔ mate ŋu awɔ nuvɔ̃
o. Kura koŋ o. Mawu ƒe Nuku, Mawu ƒe yayra, le eyama me. Mawu
mate ŋu akpɔ naneke o negbe Eya Ŋutɔ Via ƒe Ʋu ko. Meka nusie
le Eƒe Hame me o, nusi wònye o la, Mawu mele ekpɔm o, elabena
Yesu le nya xɔm ɖe akɔ, atraɖie, Nunɔla Gã la. Mɔnua ɖeke meli nɛ
be wòawɔ nuvɔ̃ o, esime nenem Vɔsa ma le afima daɖi nɛ, nenema
o. Kura koŋ o.
331 Ke azɔ ne ègblɔ be, “Enyo, ema na mɔnukpɔkpɔ nyui aɖem la…”
Ekema efia be mèle ɖoɖo me o.
332 Àkpɔ ŋudzedze le Ema ŋu. Nàlɔ̃ Esia, ne ènye Kristotɔ vavã, ɖo
teƒe si nuvɔ̃ aɖe fu na wò vaseɖe esi màte ŋu awɔe o. “Elabena Mawu
ƒe Nuku le eyama me, eye mate ŋu awɔ nuvɔ̃ o.” Biblia gblɔ bena,
“Esi wokɔ eŋu zi ɖeka kpakple Yesu ƒe Ʋu la, nuvɔ̃ ƒe didi aɖeke
megale eme o.” Ne didi la le mewò la, wò dzi mele ɖoɖo me kple
Mawu o.
333 Azɔ, nàwɔ nuvɔ,̃ gake màwɔe lɔlɔñutɔe o. Mikpɔea? Wo—wotre
mɔ̃ ɖe wò, eye nusianu si wotre mɔ̃ ɖe wò le eme, alo awɔ nane si
ke mèdi be yeawɔ hafi o la, mekpɔ nye nuvɔ̃ haɖe o, nàtrɔ dzime le
minuti si tututu dzi èkpɔ bena yeda vo la. Àtrɔ kaba agblɔ bena,
“Nyemedi be…nyemekpɔe o.” Nàgblɔ nenema, le agbea katã me.
Ame medi be yeanɔ nenema o, eyatae míedzɔ movi hele viviti me

ale gbegbe, le anyigba dzi afii, ale be Ʋu ƒe avuléle li na mí, ɣesiaɣi,
be wòaɣla mí ɖe ete. Elabena, vodada gbãtɔ si míewɔ la enye…
334 Azɔ, afii míaƒe senyahela susu la le. “Oo, Ènya nusiea? Wokɔ
nyɔnu ma ŋu. Gake, woakafu Mawu, ewɔ nugbegblẽ. Menya be ede
megbe.” Ema mele teƒe o. Mede megbe o. Vodada wòwɔ. Ne ewɔe
lɔlɔñutɔe la, ekema etɔ medzɔ, tsɔ dze egɔme o.
335 Ne medi be yeawɔe o, eye wòzɔ va Mawu ƒe Hame kɔkɔe la ŋku
me heʋu eme, hegblɔ be, “Meda vo, ke mitsɔe kem,” enye dzizizi
na mi be miawɔe. Mewɔe kple wò dzi o, ekema ele be wò ŋutɔ nàyi
ɖe vɔsamlekpui gbɔ. Nyateƒee. Kɔkɔenyenye vavãtɔ aɖe le hamea me.
Kɔkɔenyenye vavãtɔ aɖe li, menye wò kɔkɔenyenye o, ke Kristo tɔ.
336 Kɔkɔenyenye aɖeke mele asinye matsɔ ɖo Eŋku me o. Gake meɖo
ŋu ɖe Etɔ ŋu, oo, Eƒe amenuveve, eye mexɔ esia ɖe nye dzi me.
Nyemedze nɛ o, naneke meli si mate ŋuu awɔ adze nɛ o, gake to
amenuveve me la Eyɔm hekpem be mava. Eye nye ŋkuwo le Edzi, ke
Eɖe dzodzro la ɖa le menye. Mewɔna vodada akpe nanewo le ɣeti sia
ɣleti me, le ƒe sia ƒe me. Tsã ɖe, mewɔnɛ. Gake ne mekpɔ be meda
vo la, megblɔna be, “Mawu, nyemedi be mawɔe hafi o, Ènya nye dzi.
Nyemedi be mawɔ nenema o. Ɖe woɖem le gamɔ̃ me. Nyemedi ne
mawɔe hafi o. Tsɔe kem, Aƒetɔ.”
337 Ne mewɔ vɔ̃ ɖe nɔvinyeŋutsu ŋu la, megblɔna be, “Nɔviŋutsu,
tsɔe kem. Nyemedi be mawɔ nenema hafi o. Kakaɖedzitɔe, Mawu
nya nye dzi.”
338 Oo, ye koe ma. Ʋu lae nye ma. Afimae Nyanyuia ƒe ŋusẽ le, ema
enye Hame kɔkɔe si le zɔ ɖem. Menye naneke si èwɔ ta o; enye nane
si mèɖo naneke awɔ le eme o. Avulelé la le afima.
339 Azɔ, Melxizedek sia, esime Wòva la.
340 Medi be magblɔ nya bubu na mi. Ɖe mietsɔ ahuhɔẽ kakɛ si—si
dzogui etɔ̃ le esia? Ne mietsɔ ahuhɔẽ kakɛ si si dzogui etɔ̃ le, hedae
ɖe ŋdɔ gbe wòklẽ ɖe edzi la, aɖe amadede blibo adre ɖe go. Ahuhɔẽ
dzogui etɔt̃ɔ laɖe anyieʋɔ ɖe go. Ele teƒe tututu. Azɔ, ne ɖe game
le mía si la, míayi edzi le numa me. Etɔ̃ nana blibodede: Fofo, Vi,
Gbɔgbɔ Kɔkɔe; afiatsotso, kɔkɔewɔwɔ, Gbɔgbɔ Kɔkɔe ƒe nyɔnyrɔ.̃ Yee
nye ma. blibodede vana le etɔ̃ me. Mawu, le amegbetɔ tame; Mawu, le
Ame me si woyɔ be Yesu; Mawu, le Hame la me. Emegbe, blibodede.
341 Ame wɔ nuvɔ,̃ zi alesi Mawu nɔ dzi afisia le Dzo Lilikpo me.
Mawu…Ame wɔ nuvɔ,̃ boŋ, le Mawu ŋku me, zi alesi Mawu nɔ Dzo
Lilikpo la me, elabena ekpɔtɔ nye nuwɔwɔ si mekɔ o, lã ƒe ʋu le Eƒe
ŋku me.
342 Tete Mawu ƒe Alẽvi la va, Mawu ƒe afɔɖeɖe gobii evelia; Mawu
ɖeka ma, dɔwɔƒe bubu. Eye emegbe Mawu sia le…nɔ Kristo me la,

nye Mawu ɖeka ma ke si nɔ Dzo Lilikpo la me. Eye Mawu ma ke trɔ
zu ŋutilã henɔ mía dome. Ke ale amegbetɔ ɖu fewu le Eŋu, kokoko
la akɔt̃a li wòana ɖe eta. Womekɔ Ʋu aɖeke ɖi haɖe o. Ele teƒe. Yesu
gblɔ be, “Matsɔ wo ake mi.”
343 Gake ale Ame ɖeka ma ke si nye ŋutilã la, gatrɔ zu Dzo Lilikpo
ake. “Metso Mawu gbɔ va. Megayina Mawu gbɔ.” Le afii míekpɔ
be Paulo do go Eyama, le Damasko mɔ la dzi, Dzo Lilikpo ma
kee. Míekpɔ be Petro do go Eyama le gaxɔ me, Dzo Lilikpo ma
kee. Kakaɖedzitɔe. Eye míegale Ekpɔm egbe, le mía dome, Dzo
Lilikpo ma ke.
344 Gake blibodede la va ɖo teƒea ɖe, ale be Ame si le domedome la…
Azɔ, ne eva me be Yudatɔa ɖe le afisia la, alo amea ɖe si se Nubabla
Xoxoa gɔme la. Atsɔ ɖo kpe dzi la, mina mafia nane mi. Nubabla
Xoxoa mele asinye le afisia, fifi laa o. Esia nye—nye Nubabla Yeyea.
Gake le ŋkumeɖobolo ƒe nunana si wodana ɖe kosher ƒe agba me,
le Yudatɔwo ƒe agbadɔ ŋukɔkɔ ƒe vɔsa me la; mibia Yudatɔ ɖesiaɖe
se; kuɖe abolo ƒoƒo etɔ̃ mawo ŋuti, woŋena domedometɔ la me. Eyae
nye Kristo. Abolo si le domedome la woŋea eme; Kristo, esi le eveawo
dome. Nusi fia be woava ŋe nane, le afiaɖe, na ɖeɖekpɔkpɔ. Eye wobu
abolo ma be enye ɖeɖekpɔkpɔ, le kosher abolo la me.
345 Ke Eyae nye si. Eye fiẽ sia ne miexɔ kɔmuniɔ̃ la mieŋena kosher
abolo la me, elabena enye Kristo ƒe ŋutilã. Eye wogbãe le Kalvaria, be
wòanye Avuléle na míaƒe nuvɔw̃o, ale be to Eƒe dzɔdzɔenyenye me
la míate ŋu azu Eƒe dzɔdzɔenyenye. Elabena, Etrɔ zu míaƒe nuvɔ,̃ ale
be míate ŋu azu Eƒe dzɔdzɔenyenye. Nɔviŋutsu, ema nye amenuveve
sɔŋ. Nyateƒee. Mɔnua ɖeke meli o, mɔnu bubua ɖeke meli be nàwɔe
dzɔdzɔe o.
346 Azɔ, Melxizedek sia, Ame gã sia si va kpee le mɔa dzi la, exe,
Abraham xe nu ewoliawo Nɛ. Ame gã ka gbegbe wòle be Wòanye!
Azɔ mide dzesii, netsɔ kaba.

Amesi womeɖo, le se si nye…ŋutilãtɔ la nu o sededewo,…
347 Azɔ mikpɔ senyahehe ƒe se ma? Se la gblɔ bena, “Mègawu ame
o. Mègawɔ ahasi o. Mègafi fi o.”
348 Yesu gatrɔ gbɔ va edzi, gblɔ bena, “Wogblɔ na blematɔwo bena,
‘Mègawu ame o,’ gake Mele egblɔm na mi bena amesiame si do
dziku ɖe nɔviaŋutsu ŋu, dzodzroe la, ewu ame xoxo. Wogblɔ na wo,
blematɔwo bena, ‘Mègawɔ ahasi o,’ gake mele egblɔm na mi bena,
amesiame si akpɔ nyɔnu aɖe eye wòadzroe la, ewɔ ahasi kplii xoxo le
eƒe dzi me.” Yee ma. Elebe ema nafia nu nɔnuwo alesi woado awui,
alesi woawɔ nusi dze la. Ne mèdo awu nyuie o, eye èna be ŋutsuwo

kpɔ wò le nɔnɔme si menyo o me la, èɖi fɔ le ahasi wɔwɔ me, tututu
abe ɖe èwɔ nua ene. nenema Yesu gblɔ.
349 Ke mi amesiwo ƒe dziku ɖa wu saka ƒe nume, siwo tua nya ɖo ɖe
ame ŋu, womate ŋu ado dzi atsɔ ame o, kple nuwo nenema. Mikpɔ
nyuie. Eɖi fɔ ne ègblɔ nya ɖeka pɛ ɖe nɔviwòŋutsu ŋu si mele teƒe
o, si mesɔ gbe o, anɔ tsa ɖim ahanɔ eŋu gblẽm. Mehiã be naƒo hɛ ɖe
ame ƒe dzime be nàwui o. Nàte ŋu agblẽ nɔnɔme si le esi ke èwui,
èwu hoɖoɖo si le esi la. Ƒo nu tsitre ɖe wò kplɔla si le afisia ŋu, gblɔ
nya gbegblẽ aɖe kuɖe eŋu, egasɔ kple ne èda tui. Egblɔ nane si mele
teƒe o tso eŋu, enyo, esia awu eƒe hoɖoɖo le amewo gbɔ kple nuwo
nenema, ke èɖi fɔ le eme. Eyae nye nusi Yesu gblɔ.
350 Azɔ, miɖo to afisia, nusi—nusi gbɔ Paulo nɔ didim be yeaɖo le
afisia. Melɔ̃ blema Biblia sia. Aɖɔ wo ɖo. Mikpɔ ɖa, oo, mikpɔ afisia
ɖa ko. Azɔ, esi míexlẽ ene-…“Enye…elabena edze ƒã be mía Aƒetɔ la
do tso Yu-…” Milala, mexɔe se be kpukpui bubu le asinye le afisia si
mebe maxlẽ. O, le 16 lia me afisia.

Amesi womeɖo, le se si nye…ŋutilãtɔ la ƒe sededewo nu o,…
351 Emae nye senyahehe, mikpɔea. “Oo, nɔviŋutsu, me—medze be
mawɔe o. Medze be mawɔe o. Menya, gake me…” Menye nenemae
o. Lɔlɔẽ wɔnɛ.
352 Alesi míeto esia me! Megblɔ be, “Nenye be megblɔ na nye…kuɖe
srɔñye ŋu be, ‘Oo, enyo, me—me—medi be maɖe srɔ̃ eve. Medi be
manɔ yiyim kple ame sia, awɔ nusi le afima. Gake, ne mewɔe la,
srɔñye ava gbem, eye vinyewo anɔ…Nye subɔsubɔdɔ dome agblẽ.’”
Wò ayemenuwɔla ƒoɖi, ƒaƒã. Ele teƒe. Mèlɔẽ nyuie, le ɖoƒe gbãtɔ o.
Ele teƒe tututu.
353 Ne èlɔẽ la, se aɖeke manɔ eŋu o. Nàlɔẽ, alekekee hã, eye nàlé ɖe
eŋu. Nenema tututue. Eye mi nyɔnuwo hã miawɔ nenema ke na mia
srɔŋ̃utsu la. Ele teƒe.
354 Ɣeaɖewoɣi nyɔnuwo va zuna teƒe, alo…
355 Ŋutsu akpɔ Izebel sue aɖe si sisi nu ɖe mo, minyae, eye—eye
wòayi, eƒe nu nalé dzi nɛ; ɖewomahĩ srɔ̃ nyuia ɖe le esi. Eye emegbe
nànɔ ɖokuiwò yɔm be Kristotɔ. Ŋu nekpe wò. Èhiã vɔsamlekpui gbɔ
yiyi ƒe dzidzeme bubu. Ele teƒe.
356 Eye mia dometɔ aɖewo—eye mia nyɔnuwo dometɔa ɖewo
miakpɔ ŋutsu sue xoxoe aɖe si ƒe ɖa mlɔ anyi, ede Vaseline sɔgbɔ
eme fũ…wòake eƒe nu. Eye ale nà…
357 Nyɔnuvi sue xoxoea ɖe, le afisia eteƒe medidi o…Esia menye
dzefenya o, elabena nyemedi be magblɔe abe dzefenya ene o. Gake
amewo nya bena teƒe sia menye dzefeƒe o. Gake nyɔvi sue xoxoea

ɖe le afisia, eya…Ŋutsuvi nyuiwo nɔ afisia, Kristotɔ ŋutsuviwo. Tsã
va yi, esime menye kplɔla le afisia, míewɔna ɖekakpuiwo ɖeɖe ƒe
suku. Eye maƒo nu na ɖetugbuiwo Kwasiɖagbe ɣetrɔ, kuɖe gbɔdɔdɔ
kple nuwo ŋuti. Eye Kwasiɖagbe evelia la, maƒo nu na ɖekakpuiwo,
hedzea agbagba be maɖo asi nenem nuwo dzi.
358 Nyɔnuvi sue aɖe de asi yiyi me kple ŋutsuvi xoxoe tralɛ aɖe, le
dua me afii, eyɔa siga eye ahatukpa nɔna akplo me nɛ. Eye wòkua
ʋu si ƒe tame le nuvo le dua me. Nyemate ŋu akpɔ nusi eyama kpɔ le
ŋutsuvi ma me o. Malɔ̃ ava hamea me o. Anɔ anyi ɖe egodo afima.
Akɔe va hamea me le afisia, eye wòayi aɖanɔ anyi ɖe eƒe ʋu me,
le xexe afima, anɔ edzɔm, malɔ̃ be yeava hamea me o. Megblɔ nɛ
gbeɖeka be. Enɔna New Albany. Megblɔ be, “Medi be mabia nyaa ɖe
wò, ɖetugbui. Nuka pɛe le xexeame nèkpɔ le ŋutsuvi ma me?” Megblɔ
be, “Ɖoƒe gbãtɔ la, etsri subɔsubɔ la ŋutɔ si—si le asiwò la. Egbe wò
Kristo la. Mate ŋu awɔ srɔŋ̃utsu na wò gbeɖe o. Awɔ wò nublanuitɔe,
wò agbea katã.” Eye megblɔ be, “Enyo, Kristotɔ ŋutsuvi nyuiwo le
afisia siwo nàte ŋu azɔ kple. Eye le afima fofowò kple dawò lé fu
wò gbɔmeyiyi ƒe susu la, gake èle yiyim akekee hã, hele bubum be,
‘Menye ƒe wuiadẽ vi lialia.’”
359 Ede asi nu sisi ɖe mo henɔ gbɔme yim, ke hafi nànya la, ele
ahanoƒewo. Eyi Mavɔmavɔ me fifia. Gake la, etsi tre ɖe afisia kpɔ,
hafi. Ke mienya nyanuɖenya ka nyɔnuvi ma nam tsã ma, si ta wòlɔ̃
ŋutsuvi ma? Egblɔ be, “Afɔ ƒiɖoe nyakpɔwo le esi, eye eʋẽna lilili.”
Miate ŋu abu numa ŋu kpɔa? Asi lɔviŋda, ema nye nyɔnugbɔmee,
menye ŋutsu o.
360 “Kpɔ ɖa,” megblɔ be, “nɔvinyɔnu, anyo nam wu be mayi kple
Kristotɔ ɖekakpui aɖe si ƒe afɔ le abe katapila ene wòheʋẽna sigbe
atɔɛ ene, ne enye Kristotɔ akuaku.” Ele teƒe. Nyateƒee. Ẽ ɖe.
361 Enye nyanuɖenya ko, “Afɔ ƒiɖoe nyakpɔ ŋutɔwo, kple eʋẽna
lilili.” Ahanoƒenɔla sue la, va gblẽ nyɔnuvi la ƒe agbe dome mlɔeba.
Enye ŋukpe, gbɔɖiamenu.
362 Bubu nanɔ srɔɖ̃eɖe ŋu, gake ele be woage ɖe eme le gbedodoɖa
kple bubu dzeani me. Eye lɔlɔ̃ nyateƒetɔ na nyɔnu ma la abla mi ɖedu
yi tegbee. “Nusi mibla le anyigba dzi la, Mablae le Dziƒo.” Ne miele
zɔzɔm le mɔdodo dzi afima la, ate ŋu atsi aƒo wɔ alé ayi, gake lɔlɔ̃
ɖeka ma si nèɖo nɛ esime wònye sɔhɛ nyɔnu, nyakpɔ la, nàgaɖoe
nɛ kokoko.
363 Nàte ŋu ava ɖo kpo, tabebe, mo alé ayi keŋ kple bubu ɖesiaɖe,
gake eya alɔ̃ wò sigbe alesi ènɔ esime nèdzɔ wò abɔta keke eye wò
ɖa le mlɔmlɔ,̃ ne Mawu ye vavã. Elabena miele mɔ kpɔm na ɣeyiɣi si
me miatso tɔ la le afima, esime miagatrɔ, azu ɖekakpui kple ɖetugbui

ake, be mianɔ agbe tegbetegbe. Emae nye Mawu ƒe ŋugbedodo Mavɔ
la. Egblɔ be Yeawɔe. Eya, menye ema ɖeɖe ko o, míava ɖo egbɔ le
minuti ɖeka me, Eta nu be Yeawɔe.
364 Miɖo to esia, esime míele edzi yim.

Amesi womeɖo,…le se si nye…ŋutilãmetɔ la ƒe sededewo nu
o, ke boŋ le agbe mavɔ…ƒe ŋusẽ la nu.

365 Azɔ míele exlẽ ge kabakaba, bene míate ŋu akpɔe.
Elabena woɖi ɖase le eŋu bena, Wòe nye nunɔla yi ɖe

mavɔmavɔ me le Melxizedek ƒe ɖoɖo la nu.
Zi alesi nunɔla ahiã la, Anye Nunɔla.
Elabena woɖe se ŋgɔgbetɔ la ɖa ƒã le sewo ƒe gbɔdzɔgbɔdzɔ

kple…viɖe maɖemaɖe ŋuti.
Elabena se la mewɔa naneke blibo o,…

366 Màte ŋui o, ɖesiaɖe anye nusi nàwɔ hã. Nàdzudzɔ ahanono,
adzudzɔ sigayɔyɔ, adzudzɔ alakpadada, ayi sɔleme ate kpɔ awɔ esi
ate kpɔ awɔ ema, nàganye ŋutilãmeme kokoko. Ema nye se la ko. Se
la mewɔa naneke blibo o. Ke nukae wɔa nu blibo? Kristo. Ŋutikɔkɔe!
Mate ŋu adzudzɔ alakpadada, adzudzɔ fififi, adzudzɔ ahasiwɔwɔ,
adzudzɔ atamaɖuɖu, adzudzɔ nuwo katã, ke hã maganye ŋutilãmeme
kokoko. Mawu maxɔ esia o, elabena naneke meli matsɔ Nɛ na
avuléle o.
367 Gake minuti si me menya da nye asiwo ɖe Aƒetɔ Yesu ƒe ta yayra
la dzi, hegblɔ be, “Aƒetɔ, nyemenyo na naneke o. Ɖe Nàlɔ̃ axɔm abe
Wò subɔlaa?” ke Mawu ɖuɖɔ nye nuvɔw̃o ɖa, metɔ te ɖe Mawu ƒe
ŋku me deblibo. Ele eteƒe. Nukaŋutie? Nyemetsi tre ɖe nye ŋutɔ ƒe
dzedze dzi o. Metsi tre ɖe Etɔ dzi. Eye Ewɔ mí blibo, to Eƒe fukpekpe
kple Eƒe Ʋu la me.
368 Mekpɔ be game su be míakpa. Gake medi be mawu esia xexlẽ nu
ne mate ŋui, kabakaba.

…ŋgɔgbetɔ la ɖa le eƒe gbɔdzɔgbɔdzɔ kple viɖe maɖemaɖe
ŋuti.
Elabena se la mewɔa naneke blibo o, eye wòtsɔa mɔkpɔkpɔ si

nyo wu sã la vɛ; (Nukae nye mɔkpɔkpɔ si nyo wu sã? Kristo.)
esi me míato ate ɖe Mawu ŋuti.

369 Nukaŋutie? To míaƒe nyonyo katã, kple míaƒe nyonyo katã, kple
míaƒe nyonyo katã me la, míekpɔtɔ nye ŋutilãmeme. Gake kasia
míeɖo Mawu ƒe Ŋku me ko la, míedea dzesi be míate ŋu anɔ te
ɖe afima o, negbe to Yesu Kristo ƒe dzedze me ko, ekema míetea
ɖe Mawu ŋu, to Ye ŋutɔ Via ƒe dzedzewo me. “Aƒetɔ, meva Gbɔwò,

kple dzi maɖifɔ. Le Viwò Yesu ƒe Ŋkɔ me, meɖe kuku xɔm dzro.” Oo,
nɔviŋutsu, ɖe ègbɔna to mɔ gbagbe dzi ekem.
370 Menye be, “Aƒetɔ, Ènya be medzudzɔ ahanono. Ènya be meléa be
na srɔñye nyuie. Ènya be mewɔna esia. Mewɔna ema.” Naneke mele
asiwò nàtsɔ ana o.
371 “Elabena ŋutilãme ƒe sewo mate ŋu awɔ naneke o, negbe be
wòahe mɔkpɔkpɔ bubu vɛ. Mɔkpɔkpɔ ma sie nye Kristo, si le mía si
abe luʋɔ ƒe seke ene, si li dedie eye wòsesẽ.” Milé ŋku ɖe eŋu.

Eye alesi atamkaka megbe eŋutinɔnɔ o la e…
Nuŋkɔteƒenɔnya, ne miade dzesi le afisia la, ele anyimlɔnuŋɔŋlɔ

me.
…woɖoe nunɔlae:

Menye nunɔla ɖeɖe ko o, ke boŋ Woɖoe Nunɔla atamkaka kpe
ɖe eŋu. Menye…
372 Azɔ mile ŋku ɖe eŋu. Mina míakpɔ nunɔla mamlɛawo.

(Elabena nunɔla mawo, Lewivinyenyetɔa, ame nyui,
dzɔdzɔe, ɖianukwarewo, zu nunɔlawo atamkaka manɔŋui;…)

373 Ɖeko Mawu gblɔ be, “Le—le Aron ƒe ɖoɖo nu, bena Yewɔ
amesiawo nunɔlawoe.” Wova tso dzidzime yi dzidzime. Woyia suku
ɖasrɔã alesi woazu mawunyagblɔlawo kple bubuawo. Wodzɔ ɖe
wo nɔewo yome. Ale Mawu wɔ wo nunɔlawo nenema. Wowɔ wo
ɖokuiwo nunɔlawo, to woƒe sukudede me, to woƒe domenyinyi me,
kple bubuawo. “Gake Ame sia ya zu Nunɔla to atamkaka si Mawu ka
la me.” Miɖo to nyuie azɔ.

(…zui atamkaka manɔŋui; ke ame sia zui kple atamkaka kpe
ɖe eŋu heto amesi gblɔ nɛ bena, Yehowa ka atam eye mele etrɔ
ge o, amen, Wòe nye nunɔla yi ɖe mavɔmavɔ me le Melxizedek
ƒe ɖoɖo nu:)
Nenema ke hã Yesu zu nubabla si nyo wu sã la ƒe asiƒuakɔ la.

Azɔ, netsɔ kaba.
Eye ame mawo dome geɖewo zu nunolawɔ, le esi ku gbe bena

woagatsi agbe o la ta:
Nunɔla, akpe teƒe akpe teƒe akpewo, elabena naneke mesu wo si

o negbe ku kple ku kple ku kple gbɔdzɔgbɔdzɔwo, kple ku kple ku
kple ku sɔŋ.
374 Gake mile ŋku ɖe Eya ŋu.

Ke ame sia ya la, (Ame ka?) Yesu, esi wònɔ anyi ɖaa yi
ɖe mavɔmavɔ me ŋuti la, nunɔlanyenye si meɖɔlina o la le esi.
Afika wole…

Eyata ate ŋu axɔ amesiwo tso keke mlɔenu; meka afika kee
wotso o, alesi gbegbe woŋlɔ̃ o, alesi gbegbe wotso didiƒe o,
Ate ŋu axɔ amesiwo tso mlɔenu; to edzi va Mawu gbɔ la ɖe
agbe,…
Menye kple…le wò dzɔdzɔenyenye dzi o; ke boŋ le wò emeʋuʋu

la dzi. Mikpɔea?
…amesiwo to edzi va Mawu gbɔ la, le esi wònɔa agbe ɖaa

bena wòawɔ nyaxɔɖeakɔ na wo la ŋuti.
Ele afima tututu, ɖaa, hele nya xɔm ɖe akɔ.

Tso nunɔla gã sia tɔgbe hiã míawo hã, amesi nye kɔkɔetɔ,
ame maɖifɔ, ame maƒoɖi, amesi ɖe eɖokui ɖa tso nuvɔw̃ɔlawo
dome, hezu Nunɔla Gã le Dziƒo;

375 Afima nua le. Azɔ, ne mele agbagba dzem be matsɔ nye nya tu
tsitre la, woaɖu dzinye. Ne medi be matsɔ nye nya tu tsitre, agblɔ
be, “Enyo, fofonye nye ame nyuia ɖe. Fofonye nye mawunyagblɔla.
Enyo, hamea me menɔna.” Nya gaɖu dzinye kokoko. Gake Ame sia
ya nye Ame deblibo, Kristo. Ebɔbɔ nɔ afima hetsɔ Eƒe Ʋu na ɖe nye
nuvɔw̃o ta ɖaa. Yee ma.

Amesi mehiã gbesiagbe vɔsasa, abe…nunɔla mawo, be
woawɔ vɔsawo, gbã ɖe woa ŋutɔ ƒe nuvɔw̃o ta, emegbe ɖe
dukɔ la ƒe nuvɔw̃o ta ene o: elabena ewɔ esia zi ɖeka hɔ̃ ko
ɖe ɣeyiɣiawo katã nu, esime wòtsɔ ye ŋutɔ ɖokui hena.

376 Azɔ milé ŋku ɖe kpukpui mamlea ŋu.
Elabena se la tsɔa amesiwo gbɔdzɔ la ɖoa nunɔla gãwo;…

377 Numae se la, ŋutilãme se la, wɔna. Azɔ, adzrom be gaƒoƒo eve
aɖewo nagate ŋu asu asinye le afisia. Nenemae se la gawɔa amewo
mawunyagblɔlawoe. Ele teƒe.
378 Nukaŋutie, wogblɔna be, “Enyo, amesia wɔ bibliasuku ƒe
numetoto.” Nyemalɔ̃ adzra nye Dziƒo numetoto tsãtɔa be maxɔ
xexeame ƒe bibliasukuwo katã o.
379 “Tsyo, míena hehe ame sia. Enye—enye amesi asi tia. Ezu ame le
eɖokui-si.” Nyemedina ame ma ƒomevi o. Medina amesi Mawu-wɔ.
Mikpɔea? Mikpɔea?
380 Gake se la gale nunɔlawo wɔm kokoko. Se la gale
mawunyagblɔlawo wɔm kokoko. Baptiste ha—hame la, wowɔna
mawunyagblɔlawo; asiʋloasiʋlo, mɔ̃ le wo si ɖea wo tonae
hatsotsohatsotso. Wole Metodistetɔwo si. Wole Baptistetɔwo
hã si. Presbiterianwo, Nazarenetɔwo, Kɔkɔenyenye Mɔzɔla,
Pentekosteawo, woɖea wo tonae netsɔnetsɔ alesi ko woate ŋui, abe
nuɖoanyi gã aɖe, mɔ̃ gã aɖe. Tɔ te ɖe afima sigbe…

381 Megblɔna kokoko bena, “Me—mesea veve ɖe koklovi si woƒo le
mɔ̃ me nu.” Minyaa, koklovi si woƒo le mɔ̃ me la, womeƒoe le mɔ
nyuitɔ dzi o. Kura o. Koklonɔ wòle be wòaƒo koklovi. Gake koklovi si
woƒo le mɔ̃ me la, ne edo go la, “axlɔ,̃ axlɔ,̃ axlɔ,̃” ke makpɔ dada si
gbɔ wòayi o. Mikpɔea? Menya nukae nye dada o. Ele teƒe. Ele xɔxlɔm̃
le eɖe dim, gake ɖeke mele esi o.
382 Gake koklovi si ke woƒo le koklonɔ te la, le mɔ si dzɔdzɔmea ta
nu la, exlɔña eye nɔa ɖoa eŋu. Ele teƒe.
383 Ke ɣeaɖewoɣi la mebuna bibliasuku ƒe numetoto sia ŋuti kpɔ le
afii tso aziƒomɔ̃ gã sia si le Louisville kple xexeame ƒe teƒewo katã,
hele mawunyagblɔlawo ƒom akpeakpewo. Pentekoste ƒe aziƒomɔw̃o,
Presbiterian ƒe aziƒomɔw̃o, kple—kple Baptiste ƒe aziƒomɔw̃o, wo
katã woƒona woƒe—woƒe—woƒe koklovi suewo. Woawo, “xlɔña,
xlɔña, xlɔña,” heƒoa nu tso aziƒomɔ̃ si me woƒo wo le la ŋu.
384 Gake medi be Fofo aɖe, Dada aɖe nanɔ asinye. Woayra Aƒetɔ la ƒe
Ŋkɔ! Nye kple amesiwo wodzi la mesɔ gbɔ o, gake wonye nɔvinyewo.
Amen. Dada aɖe le mía si si ɖoa eŋu ne mie…Dada aɖe Amesi le
Dziƒo, Si nye nɔ na mí katã. “Alesi koklonɔ ƒoa viawo nu ƒu, heyɔa wo,
he—hekea aʋalawo ɖe eƒe…tsyɔ akɔ anyi ɖe viawo dzi la, nenema
Matsyɔ akɔ anyi ɖe dziwò. Oo Yerusalem, Yerusalem, zi nenie Medi
be maƒo nuwò ƒu abe alesi koklonɔ tsyɔa viawo dzi! Zi nenie Medi be
nànye Tɔnye, gake mielɔ̃ o. Mieɖo mia ŋutɔwo ƒe bibliasukuwo, aƒo
miaƒe nunɔlawo. Wofia nu tsitre ɖe Ŋunye. Azɔ wogble wò ɖeka ɖi.
Wò gbegblẽ le ŋgɔwò.”
385 Azɔ magblɔ esia be: Oo, amewo, oo, amewo, zi nenie Gbɔgbɔ
Kɔkɔe di be yeatsɔ akɔ ɖe mia dzi, abe alesi koklonɔ wɔna na viawo
ene, gake miedi mia ŋutɔwo ƒe mɔ la, miele mia ŋutɔwo ƒe mɔ kpɔ
ge le eŋu!
386 Zã siawo dometɔ ɖeka la medi be maɖe gbeƒã kuɖe, “Wò ŋutɔ wò
mɔ ŋu.” Minyaa, Kain di ye ŋutɔ ƒe mɔ. Ame dina ye ŋutɔ ƒe mɔ, egbe.
“Gake mɔa ɖe li dzɔna le ŋku me, gake eƒe nuwuwu nyea ku.”
387 Azɔ mile ŋku ɖe eŋu. “Le eme la Egblɔ be, ‘Nubabla yeye—yeye
la…’” Mexɔe se, azɔ bena…O. Meke teƒe bubu.
388 Kpukpui 28 lia.

Elabena se la tsɔa amesiwo gbɔdzɔ la ɖoa nunɔla gãwo; ke
atamkaka, si dze se la yome la ƒe nya ɖo Vi, si wowɔ blibo la
nunɔla yi dzi yi ɖe mavɔmavɔ me.

389 Mawu naxɔ yayra yi mavɔ, ɖe Vi aɖe si yia dzi mavɔmavɔ le
Melxizedek ƒe ɖoɖo la nu la ta. Eye gɔmedzedze menɔ Esi kpɔ o.
Nuwuwu mele esi o. Eye se la mate ŋu awɔ naneke nenema o,
elabena enye ŋutilãme tɔ. Hame la mate ŋu awɔ naneke nenema



HEBRITƆWO, TA ADRE 2 329

o, kɔmahatsɔŋkɔwo, elabena wonye ŋutilãme tɔ. Bi—bibliasukuwo
mate ŋu awɔ naneke nenema o. Wodze agbagba be woafia nu
xexeame ɖe Eme. Wodze agbagba wɔ ɖoɖo ɖe Eme. Wodze agbagba
ɖesiaɖe le xexeame, be woawɔ nusianu si woate ŋu la, hegble nu
vevitɔ la ɖi: “Ele be woagbugbɔ wò gadzi ɖe Eme.” Mawu wɔ wò nusi
nènye, tsã ya ɖe, menye le esi nàɖe asi le nusiawɔwɔ ŋuti ta o.
390 Azɔ, Nazarenetɔwo, mele be miado asigɛ o, miate ŋu abla watsyi
o, eye ele be nu ale kple ale nanɔ mia si, ele be miaƒe abɔ nadidi aleke,
awubɔ la, miaƒe kpoyokpoyo nadidi nenema, eye—eye ŋutsuwo mate
ŋu anɔ kɔnyihabɔbɔ me o. Eye womanyrɔ̃ wò ne mewɔe o. Esɔ gbe.
Katolikotɔwoe si va do, kple woawo hã tɔwo. Eye Metodistetɔwoe hã
esi va do, kple wo tɔwo. Wo dometɔ ɖesiaɖe la dzidzeti le esi wòtsɔ
dzidzea eɖokui. Ne mewɔe o la, esɔ gbe, ke evɔ. Mikpɔea?
391 Ke azɔ, gake nu vavãtɔ lae nye si, eyae nye si be, “Nyemehe
naneke ɖe asi me vɛ o! Ɖeko mebɔbɔ ɖe Wò atitsoga gbɔ. O Mawu,
amamã, xɔ abi, hiã xɔname. Oo, meva le ɖokuibɔbɔ blibo me, Kristo,
hele eme ʋum be nyemenye naneke eye naneke mele menye o. Xɔm,
Oo Mawu.” Ekema Mawu axɔ wò.
392 Azɔ, ate ŋu anye be ɖewohĩ mènya wò ABƉ ŋutɔ hã o. Ate ŋu
anye be mènya be kɔfi to vo le ayi fefé gbɔ o. Ate anye be, menya
kaaï tso heeï gbɔ o, mia tso ɖusi gbɔ o. Mewɔ naneke nusi mènya o.
Nu ɖeka li wòle be nànya godoo, enye bena, Yesu Kristo xɔ teƒewò
zu nuvɔw̃ɔla. Eye exɔ wò nɔƒe, hetsi tre ɖe Eƒe dzɔdzɔenyenye me,
hele eme ʋum gbesiagbe be yetɔ medzɔ o, eye nàlɔ̃ Eyama kple wò
dzi katã, eye nàda wò tamesusu katã ɖe Edzi, nàyi Dziƒo. Nusi katã
kuɖe eŋu koe ma, elabena ele be Agbe si le Kristo me la nanɔ mewò,
ne menye nenema o la èbu.
393 Hafi míawu enu teti la, ɖe mieɖo ŋku nubabla semanɔŋui si
Mawu wɔ kple Abraham mahã? Nuka Wòwɔ fiẽ ma me esime Mawu
gblɔ be, “Ago makpɔ…” Esime Abraham gblɔ be, “Ago makpɔ alesi
Èle ewɔ gee.” ta 16 lia, mesusu be, Mose I wònye. “Makpɔ alesi Èle
ewɔ ge ɖa.”
394 Egblɔ be, “Va afii, Abraham.” Eye Wòkplɔ Abraham yii, gblɔ be,
“Heyi lé a—agbo ɖeka vɛ Nam, eye nàyi alé gbɔtsu ɖe—ɖe—ɖeka vɛ
Nam, eye nàlé nyinɔ dzĩ ɖeka vɛ Nam. Eye medi be nàtsɔ wo yi afisia
aɖamè nue nam.”
395 Eye Abraham yi ɖadi alẽ la, kple—kple gbɔtsu, kple a—a—alẽvi
la, alo, nyinɔ dzĩ. Eye wòwu wo. Wo katã wonye vɔsalã kɔkɔewo. Eye
wòmã wo me ɖe eve, hetsɔ wo sia ɖe afima. Emegbe eyi ɖadi ƒeƒlelu
eve, hetsɔ wo de eme. Emegbe Abraham nɔ xeviawo nyãm ɖa le wo
ŋu, hele Mawu lalam be wòava. “Azɔ, Aƒetɔ, vɔsa lae nye si, aleke

Èle esia wɔ ge? Nyemenya aleke Èle ame ɖe ge tsitre ɖe ye ŋutɔ ƒe
lɔlɔñu ŋu o. Nyemenya aleke Èle nusia wɔ ge o. Aleke Nàte ŋu awɔe
ɖo, Aƒetɔ?”
396 Aƒetɔ gblɔ be, “Azɔ lé ŋku ɖe eŋu, Abraham. Nyagblɔɖila nènye.
Gbɔgbɔmeme nènye, eye nàse nusi gblɔm mele la gɔme.”
397 “Esɔ gbe, Aƒetɔ, medi be makpɔe.” Azɔ ɖeko metsɔe le fefe
wɔmee.
398 “Eyata, Abraham, wò va afii azɔ, nàbɔbɔ nɔ anyi anɔ xeawo
nyãm.” Ale wònyã xeawo katã ɖa, vaseɖe ɣeɖota.
399 Eye hafi nànya la, Mawu ɖi va. Esime Wòva la, Abraham de asi
alɔd̃ɔdɔ me. Mawu gblɔ be, “Abraham, Made wò alɔ̃ me.”
400 Azɔ miɖo to, xɔñye senyahela. Mikpɔea, Mawu ɖe Abraham ɖa
blibo le nɔnɔmea me, yetɔ wɔwɔa aɖeke mele eme o. Ke nenemae
Wòxɔ wò. Nàgblɔ be, “Oo, medi Mawu.” Mèdii o.
401 Mawu ye di wò, “Amea ɖeke mate ŋu ava Gbɔnye ne menye Fofo
Nyee hee vɛ gbã o.” Mikpɔea?
402 Mawu ye diwòm, menye wòe le Mawu dim o. Màwɔe kpɔ gbeɖe
o. Wò dzɔdzɔme menyo o. Ha nènye. Mènya naneke ɖe vo o. Hakpo
me ko èle. Ema katã ko ènya. Èlɔñɛ. Ano biya, anɔ mimlim, ayi kple
ame bubu srɔ,̃ ahanɔ nu gbegblẽ ɖesiaɖe si nàte wɔ la wɔm, ɖeko
wòwɔ sigbe enyo. “Oo, nɔviŋutsu, míele agɔ ɖum!” Èbu be enyo.
403 Gake Mawu ƒo wò dziʋɔtru. [Nɔviŋutsu Branham ƒo nyagblɔti
dzi—Tala.] Eyae trɔ nu la. Menye wòe ƒo ʋɔ na Mawu o; Mawu ye ƒo
ʋɔ na wò. Adam meƒo Mawu ƒe dziʋɔtru kpɔ gbeɖe o; Mawu ƒo Adam
ƒe dziʋɔtru. Ke wò la Adam vi nènye. Esɔ gbe. Hafi Adam naganye
Mawu vi, ake la, ele be Mawu naƒo eƒe dziʋɔtru. Hafi nàte ŋu azu
Mawu viŋutsu la, ele be Mawu naƒo wò dziʋɔtru.
404 Tete, Abraham yi alɔ̃ me. Eye esi wòyi alɔ̃ me la, nukae nye nu
gbãtɔ si wòkpɔ? Viviti, titri, ɖivɔvɔ,̃ dziŋɔ̃ aɖe. Emae nye ku, si vana
ameƒome la katã dzi. Ale wògaɖe ŋku kpɔ adzɔge vie wu ema, eye
wòkpɔ kpodzo bibi aɖe si le dzudzɔ tum. Hafi nàkpɔ dzudzɔ la, ele
be dzo nanɔ anyi. Susu ma tae mexɔ dzomavɔʋe dzi se be enye teƒe
aɖe si le bibim. Eme kɔ.
405 Efia bena, mía dometɔ ɖesiaɖe li na ku, eye mía dometɔ ɖesiaɖe
ayi ɖe dzomavɔʋe me, elabena míenye nuvɔw̃ɔlawo.
406 Azɔ, gake, le ema godo la, ekpɔ Kekeli ɣi, sue aɖe.
407 Eye Kekeli ɣi, sue sia la, nukae nye Kekeli? Nukae nye Kekeli
ɣi ma? Dzo Lilikpo ma si yi le Israel viwo ŋgɔ. Dzo Lilikpo si do go
Paulo le Damasko mɔ dzi. Dzo Lilikpo si ɖe Petro le gaxɔ me. Dzo
Lilikpo si le afisia zã sia me.

408 Mawu Mavɔ, si li tegbetegbe la, Eya Ŋutɔ zɔ le vɔsa sia si womã
ɖe eve la titina, (oo, míatɔwo), yi gagbɔ to ɖesiaɖe dzi. “Esiae nye
alesi mele ewɔ gee, Abraham. Lé ŋku ɖe Ŋunye, nusi wɔ ge mala.
Mele nubabla aɖe wɔm le afisia. Eye Maka atam, bena, le Nuku la nu
la, Mafɔ Nyaxɔɖakɔla aɖe ɖe tsitre. Mawɔ nubabla kple ku. Eye mabu
fɔ ku, le ŋutilã me, elabena Nye Ŋutɔ mava atsɔe. Abraham,” egblɔ
be, “to wò Nuku me la, Abraham, ava me, be nànye xexeame ƒe fofo,
to wò Nuku la me. Ke menye wò ɖeɖeko o, mele ŋugbedodo sia wɔm
kpli o, ke boŋ wò Nuku si ava le megbewò.” Enya be ɖesiaɖe ava.
“Menye woawo o; gake nusi Mewɔ. Mele ewɔ ge, Abraham. Meka ɖe
Adam dzi, eye wògbã etɔa. Eye ame ɖesiaɖe gbã wotɔa. Gake Mele
esia wɔm kpakple Ɖokuinye, heta Ɖokuinye be, ‘Malé Eme ɖe asi.’”
Amen. Amen. Amen.
409 Nuka míewɔ, ɖe míewɔ nubabla? Megblɔ be, “Nɔviŋutsu
Neville…” Azɔ mile ŋku ɖe esia ŋu, minuti ɖeka ko. Megblɔ be,
“Nɔviŋutsu Neville, hegblɔ nusi mawɔ. Ne ègblɔ mawunya ʋuu
vaseɖe…etsɔ zãme, eye ŋufɔke zãme, keke ɖo Kuɖagbe la, nye
ya magblɔe, tso Kuɖagbe, vaseɖe Kwasiɖagbe.” [Nyaƒoka ɖi ƒuƒlu
le—Tala.] “Èwɔ ƒoƒose nenema?”
410 “Ɛ,̃ Amegã.”
411 Mɔ sia nu míewɔnɛ le esi. “Na asi, xɔ.̃” Yee ma. Emae nye nubabla
le Amerika. Nenemae míewɔa nubablae.
412 Azɔ, aleke wowɔa nubabla le Japan? Míewɔ, míagblɔ be, “Wò
nàwɔ ale-kple-ale, eye nye mawɔ ale-kple-ale.” Míaku dze via ɖe,
elabena dze vivina. Eye maku dze, akɔ ɖe Nɔviŋutsu Neville ŋu, eye
Nɔviŋutsu Neville aku dze—dze akɔ ɖe ŋunye. Ema nye nubabla si
blaa ame.
413 Aleke David Livingstone wɔ nubabla kple ameyibɔ Afrikatɔ, be
yeayi eƒe anyigba me? Eyi ɖakpɔ fia, be yeate ŋu ato afima va yi,
ne yeaɖe gbeƒã Nyanyui la eye yeawɔ dɔ. Eye woku aha kɔŋkɔ ɖeka.
Nenee nye nubabla le ameyibɔwo gbɔ le Afrika. Wokua aha koŋkɔ.
Eye ameyibɔ fia sia de abi eƒe ʋuka ŋu, eye wòadzroe ɖe aha kɔŋkɔ
sia me. Eye David Livingstone ŋutɔ de abi eƒe ʋuka ŋu, eye wòadzroe
ɖe aha kɔŋkɔ me. Woblui. Livingstone no afã le eŋu, eye ameyibɔ fia
la no afã mamlea. Eye wona nunana, wo nɔewo. Ameyibɔ fia, David
Livingstone gblɔ be, “Nuka nàbia tso asinye?”
414 Egblɔ be, “Kotu ɣi ma si èdo.” Ale Livingstone ɖe eƒe kotu la tsɔe
na ameyibɔ fia la. Egblɔ be, “Nuka nàbia?”
415 Ebe, “Amlima ƒe akplɔ ma si le asiwò me.” Elabena enya be
yeate ŋu age ɖe eme kpakple numa, eyata exɔ akplɔ ma. Eye wozu
nɔviŋutsuwo, elabena wowɔ nubabla.

416 Eye esi wòyina la, ne kɔtawo ʋu du do go be yewoawui la, ekɔa
amlima ƒe akplɔ la ɖe dzi. Eye ne ekɔe ɖe dzi la, wokpɔnɛ gblɔna be,
“Oo, oo, míate ŋu aka asi ŋutsu ma ŋu o.” Nukaŋutie? “Enye nubabla
nɔviŋutsu, togbɔ be enye yevu, míekpɔe kpɔ tsã o hã.” Womenya
kpɔ be yewonye ameyibɔ vaseɖe esime wokpɔe o. Womekpɔ ema
tɔgbe kpɔ tsã o. “Gake enye nubabla nɔviŋutsu. Elé fia ƒe akplɔ ɖe
eƒe asi me.”
417 Nɔnɔmetata nyakpɔ kae nye si, egbe, kuɖe Aƒetɔ Yesu ƒe Ʋu nono
ŋu, kpakple Gbɔgbɔ Kɔkɔe ƒe ŋusẽ si le mía dzi! Míezɔa yia ŋgɔ le Yesu
ƒe Ŋkɔ me, eye dzesi siawo lakplɔ amesiwo nye etɔ la ɖo. Fia la ƒe
amlima ƒe Akplɔe. Mikpɔ alesi wònye, nubabla?
418 Aleke wowɔnɛ le ɣedzeƒe ɣeyiɣiwo me? Woka atam, na wo
nɔewo. Wowua lã, afe eme ɖe eve, eye woatsi tre ɖe eƒe titina tututu.
Ame e—eveawo tsia tre ɖe lã si wofe ɖe eve la, ƒe domedome. Eye
wowɔa nubabla. “Ne nyemelé esia me ɖe asi o la, ne megbe esia wɔwɔ
la, nukaŋutie, nusia eye ale kple ale, nye ŋutilã nanɔ abe lã kuku sia
tɔ ene. Na be nye ŋutilã nanɔ abe lã kuku sia tɔ ene.” Eye ne wowɔ
nenema la, wotsɔna nubabla sia hetsia tre ɖe eƒe domedome; heka
atam, ɖea adzɔgbe be yewole ewɔ ge. Eye wovuvua pepa, ɖe eve,
ɖedu, eye woɖɔlinɛ, tsɔnɛ nana wo nɔewo. Le ɣeyiɣia ɖe me la woava
kpe. Ke na be woaku ku la, ne womewɔ ɖe atamkaka ma dzi o; ahazu
abe lã mawo si wowu la ene. Esɔ gbe.
419 Mide dzesi lã etɔãwoa? Blibodede; alẽvi, gbɔtsu, kple vɔsa
deblibo etɔãwo. Nukae nye alẽvi…Nukae nye ƒeƒlelu? Eye ƒeƒlelu
eveawo ƒe gɔmeɖeɖe ɖe? Wotsɔa ƒeƒlelu eve saa vɔ na ɖeɖekpɔkpɔ
kple dɔyɔyɔ siaa, le—le…ema yina kplii. Mikpɔea? Avulélewo la
wowɔna wo toa vo, gake dɔyɔyɔ la yia edzi nenema, eye nenema
ke ɖeɖekpɔkpɔ hã yia edzi nenema. Ƒeƒlelu eveawo, si me womemã
o la, fia bena woɖɔli, nu eveawo. Ɖeɖekpɔkpɔ…“To Eƒe kabiwo me
míekpɔ dɔyɔyɔ. Wode abi eŋu ɖe míaƒe dzidadawo ta. Eƒe kabiwo
wotsɔ yɔ dɔ mí.” Woɖe asi le wo ŋu ɖe akpa ɖeka, womemã wo me
o. Gake nubabla la, lã la ƒe akpa ɖe nyea (etɔ̃ le wo dome) woféa wo
me ɖe akpa eve. Mikpɔea? Ekema ne wowɔ esia la, wovuvunɛ hewɔa
woƒe nubabla la.
420 Milé ŋku ɖe nusi gblɔm Mawu nɔ na Abraham la ŋu: “Le Kalvaria,
le Kalvaria, le wò Nuku la nu. Tso mewò la woadzi Isak, tso Isak me
ame Esi-kple-esi va, Yakob, tso Yakob me Yosef va, tso Yosef me, tsɔ
yi dzi, yi dzi, yi dzi, amesiwo va ɖe eyome, vaseɖe esi, mlɔeba to
amedzɔdzɔe ƒe Nuku ma me la!” Ye ŋutɔ…
421 Ɖeko wòto eme, le afisia, gblɔ bena mía Aƒetɔ na dukɔ aɖe dzɔ si
menya o. Mose meƒo nu le eŋu kpɔ hã be, etso nunɔlanyenye me o.
“Mía Aƒetɔ la dzɔ tso Yuda ƒe to la me.” Menye tso Lewi me o, elabena

woawo nye ŋutilãme senyahelawo ko. Gake mía Aƒetɔ la do tso Yuda
me. Ŋutikɔkɔe! Yee ma. Afisi wodo ŋugbe la le!
422 Miɖo to nyuie azɔ, esime míele enu wum. Eye le Kalvaria la,
Mawu ɖi va tsɔ Ye Ŋutɔ Via ƒe ŋutilã, si me Wònɔ, eye Wòvuvui le
Kalvaria. Enɔ ʋu dzam, wode abi eŋu, ŋɔẽ, eye akplɔ la Ŋɔẽ hevuvui,
eye Eƒe Ʋu ɖuɖu. Eye Wògblɔ be, “Fofo, Wò asiwo me Metsɔ Nye
Gbɔgbɔ de.” Ede Eƒe ta anyi. Eye anyigba ʋuʋu, eye dzikedzowo
ke dzo, eye dziɖegbewo ɖe gbe. Mawu nɔ Eƒe nubabla mavɔ la
ŋlɔm daɖi.
423 Eye Wòfɔ Eƒe ŋutilã kuku la tso yɔdo me, le kwasiɖa ƒe ŋkeke
gbãtɔ la dzi, hekɔe yi Dziƒo, hena wòbɔbɔ nɔ anyi afima abe Nunɔla
Gã ene, abe ŋkuɖoɖodzi ene; wònɔ afima, deblibo, yi mavɔmavɔ me.
Eye Wòdɔ Gbɔgbɔ si Wòɖe le ŋutilã ma me, hedɔa ɖa na Hamea.
Eye ele be Gbɔgbɔ ɖeka ma nanɔ Hame ma si nɔ ŋutilã ma me si,
ne menye nenema o la masɔ Kpakplii pɛpɛpɛ le tsitretsitsi me o. Ele
be pepa kakɛ eveawo nasɔ ɖe wo nɔewo nu pɛpɛpɛ. Ke ne Hame sia
menye blibotɔe, pɛpɛpɛ o la Gbɔgbɔ ɖeka ma si nɔ Kristo me la, màyi
Kɔkɔdzoe me akpɔ o.
424 Afimae nubabla mavɔ la le, nɔviŋutsu. Wò ŋutɔ, dzro eme kpɔ,
nusi le wò ŋutɔ wò dzi me. Lɔ̃ Aƒetɔ la. Nàka ɖe dzi vavã be
yekpɔ ɖeɖe. Mègada aɖi kpakplii o. Èle loto dam. Oo, wò la, mí
Amerikatɔwo, míelɔña lotodada, gake mègada loto kple Esia o. Ka
ɖe dzi be yesɔ gbe. Menye esi èɖo hamea me ta o, gake le esi
wogbugbɔ wò gadzi vavã la ta, Kristo va gbɔwò, le Gbɔgbɔ Kɔkɔe
ƒe Amenyenye la me.
425 Azɔ, emae nye nusi wotsɔ kpe ɖe eŋu ko, esime mele enu wum.
Aleke gbegbe wòle be dzi nadzɔ mí, be míakpɔ be Gbɔgbɔ ma si
le Yesu Kristo me la, le mía dome fifi laa, le nu ɖeka ma ke si
Wòwɔ esime Wònɔ anyigba dzi afii la wɔm! Aleke gbegbe wòle be
dzi nadzɔ mí!

Mina míado gbe ɖa azɔ, esime míebɔbɔ míaƒe tawo.
426 Aƒetɔ, ŋkeke gã aɖe wònye. Togbɔ be, mese le menye abe alesi
mesenɛ kokoko ene, mege. Nyemete ŋu Fiae nyuie o, Aƒetɔ. Meɖe
kuku be Nàtsɔ nye abunɛ mɔ la kem. Oo, meʋu nye nuvɔw̃o me le
Ŋkuwò me, hebia amenuveve, esi menya be Nunɔla Gã aɖe li tsi tre
ɖe Mawu ƒe ɖusi me, le Dziƒowo, Esi womewɔ ɖe Aron tɔa, ɖe se tɔa
kple senyahehe tɔa kple nuwo nu o. Ke boŋ Enɔ anyi ɖe Afima le
Mawu ƒe amenuveve si kpɔ ŋgɔgbe ɖoɖa, hafi woɖo xexeame gɔme
anyi la ta, hekpɔm ɖoɖa le xexeame afii, eye wòku ɖe nye nuvɔw̃o
ta, be wògakplɔm gbɔe va Mawu ƒe Fiaɖuƒe la me. Meda akpe na Wò,
Fofo, ɖe esia ta.

427 Elabena, Gbɔgbɔ sia si le fia ɖum fifia le Amewo me le Mavɔ abe
alesi Mawu le Mavɔ ene. “Mena Agbe Mavɔ wo, Agbe tegbetegbe,
Agbe ɖoɖoɖo, eye womatsrɔ̃ akpɔ o.” Eye le Ʋɔnudɔdrɔ̃ me la,
womava afima akpɔ o. Woto ʋɔnudɔdrɔ̃ me yi vɔ. Woyi ɖe Ŋutikɔkɔe
me. “Ke ne anyigbadzi gbadɔ sia gbã la, bubu le mía lalam xoxo le
afima ɖaa si me míayi.” Akpe na Wò ɖe ema ta, Aƒetɔ.
428 Mele gbe dom ɖa fifia, ne amea ɖe le afisia, fiẽ sia, si mekpɔ
no nubabla ƒe Ʋu vavãtɔ la haɖe o la, amesi menya nusi Wònye o,
menya nusi wònye be woagbugbɔ ame dzi o, be ame nade ha kple
Kristo vavã le woƒe dzi me, alo eƒe dzi me o la, na be woaxɔ Eyama
fifi laa dzro, esime míele lalam hena mɔnukpɔkpɔ siae. Eye le Ŋkeke
ma dzi la, míedo gbe ɖa be míeɖe Nyanyuie ƒe Kekeli nyuie la fia.
Míele gbe dom ɖa, le Kristo ƒe Ŋkɔ me.
429 Esime míede míaƒe tawo to la, ɖe amea ɖe li si adi be yeakɔ asi
yi dzi na Kristo, agblɔ be, “Mawu ƒe Kristo la, kpɔ nye nublanui. Na
azɔ be, abe Wò subɔla madzemadze ene la, maxɔ Gbɔgbɔ Kɔkɔe ɖe
nye dzi me. Eye nàna kakaɖedzi kple lɔlɔ̃ si mehiã vavã la ma”? Ne
Esia mele asiwò o la, ɖe nàlɔ̃ akɔ wò asiwo dzi ɖo ɖe Egbɔ, agblɔ be,
“Aƒetɔ, esiae nye dzesi be mele Edim vevie”? Ɖe nàdo wò asi ɖe dzia?
Mawu nayra wò le megbe afima, aƒenɔ. Mawu nayra wò si le afisia,
amegã. Woayra wò si le afisia, amegã. Mawu nanɔ anyi kpli mi. Enyo
ŋutɔ. Ŋutsu sia si le vɔvɔnu afisia, Mawu nayra wò, nɔvinyeŋutsu. Ke
ame bubu galia, tete hafi míawu enu la, hele lalam na ɣeyiɣi ʋeea ɖe
ko. Mawu nayra wò le megbe afima, vinye. Ame bubu aɖea?
430 “Medii azɔ. Medii, Aƒetɔ Mawu. Ènya nye dzi. Ènya nusi le nye
susu me. Wòe, ‘Mawu ƒe Gbɔgbɔ la ɖana wu yi nuevee sia nuevee, gɔ̃
hã ƒona ɖe ƒutomemi me, eye enye susu siwo le dzi me ƒe Ʋɔnudrɔl̃a.’”
Mibu Eŋu kpɔ. Enya wò susu la tututu, kple wò tameɖoɖowo.
431 Ɖe nàlɔ̃ akɔ asi dzia? Agblɔ be, “Kpɔ nublanui nam, fifia, Mawu.
Me—medi be Nànya be menyae be meda vo, eye medze sii, gake medi
be manɔ dzɔdzɔe.” Esɔ gbe, esime míegade míaƒe tawo to kokoko, le
gbe dom ɖa la, mibu eŋu kpɔ sẽ. Mele be míaɖe abla akpa ato dzi o.

Dzidzimewo Gakpe, si ke ɖe tanye,
Na maɣla ɖe Mewò dzro;
Na be tsi kpakple Ʋu la,
Si si tsra tso Wò axada me…
Na nuvɔ̃ nanye nu eve…(Gbedanu eve, Eka atam

ɖe edzi, nu eve si maʋãna o.)
Ɖem tso dziku me hewɔm dzadze.
Ne megbɔ…

432 O Aƒetɔ, ma míade dzesi dzro bena ya si gbɔm míele la le du
dzi. Míeganya ɣeyiɣi nenie asusɔ ɖe mía ŋgɔ o. Ema katã tso Wò
adaŋudede gã la gbɔ. Wòe nye Amesi ɖoe ɖi. Oo, kpɔ nublanui na mí.
Eye na amesiwo kɔ woƒe asiwo ɖe dzi la, Aƒetɔ, mehiã be woayɔ wo
ɖekaɖeka o. Ènya wo dometɔ ɖesiaɖe. Gake ɖeko mele tagbedodoɖa
sia wɔm na wo. Mele gbe dom ɖa be Nàɖe fɔbubu ɖa le woƒe dzi
me, eye nàna woava wò Fiazikpui la gbɔ, kple dzideƒo, fifi laa; azɔ
dzideƒotɔe tẽ va Mawu ƒe Fiazikpui la gbɔ, aɖabia woƒe gomekpɔkpɔ
si Mawu na la. Wòe na be wokɔ asiwo yi dzi. Womate ŋu awɔe le
wo ɖokuiwo si o. Ke mele gbe dom ɖa, Mawu, be Nàna esia nava me
dzro le Yesu ƒe Ŋkɔ me. Amen.

…ɖe Mewò dzro;
Azɔ, misubɔ Eyama fifia.

Na be tsi kpakple…(Oo, míatɔwo!)
Si tso Wòa xadabi me
Na nuvɔ̃ nanye nu eve,
Ɖem tso dziku me hewɔm dzadze.

433 Ame nenie le sesem le eɖokui me nyuie vavã fifia? Mikɔ miaƒe
asi dzi, agblɔ be, “Woakafu Aƒetɔ!” [Ƒuƒoƒea gblɔ be, “Woakafu
Aƒetɔ!”—Tala.] Oo, Ewɔ nuku! Oo!

Nɔƒe Gale Ʋutɔa Me. Ènyae, Nɔvinyɔnu Gertie? Mina. Ame nenie
lɔña ha ma? Azɔ míele nyɔnyrɔ̃ subɔsubɔ wɔ ge, le ɣeyiɣi ʋeea ɖe
me. (Èle wo nyrɔ̃ gea?) Esɔ gbe.

…gali, ɛ,̃ nɔƒe gali,
Nɔƒe gale Ʋutɔa me na wò;
Nɔƒe, nɔƒe…

434 Esɔ gbe. Amesiwo katã le nyɔnyrɔ̃ xɔ ge, ŋutsuwo nayi xɔ sia me,
nyɔnuwo nayi esia me, esɔ gbe, amesiwo nyrɔ̃ ge woala le mía Aƒetɔ
ƒe Ŋkɔ yayra la me.

…enyo na wò,
Nɔƒe gale Ʋutɔa me na wò;
Mawu nyo dɔme nam gbegbe,
Nɔƒe gale Ʋutɔa me na wò.

435 Amesiame azɔ:
Nɔƒe, nɔƒe, ɛ,̃ nɔƒe gali,
Nɔƒe gale Ʋutɔa me na wò;
Oo, nɔƒe, nɔƒe, ɛ,̃ nɔƒe gali,
Nɔƒe gale Ʋutɔa me na wò.

436 Oo, melɔña ha xoxoe ma. Miawo ya ɖe?

Nɔƒe gale Ʋutɔa me na wò;
Oo, nɔƒe, nɔƒe, nɔƒe sɔgbɔ gali,
Nɔƒe gale Ʋutɔa me.

437 Azɔ, esime hamemegã la ge ɖe eme, be wòadzra ɖo na nyɔnyrɔ̃
la, medi be maɖe nane me na ameha la. Ke mabia tso subɔla aɖewo
si, ne woate ŋu aɖo tom le xɔa me la, bena ne wosɔ gbe la, woava
aɖa—aɖagblɔe nam, ke ale míate ŋu aɖe mikrofuniawo dzoe. Míedi
be mi katã miakpɔ esia. Si agadidi abe minuti ewo ene ko, eye míado
mɔ hame la.
438 Azɔ medi be maxlẽ Ŋɔŋlɔ kɔkɔe aɖewo na mi. Medi maxlẽ wo le
Dɔwɔwɔwo ƒe Agbalẽ me. Ke medi be madze egɔme tso kpukpui 12
lia dzi le Dɔwɔwɔwo ta 2 lia me.
439 Azɔ, medi be miade dzesii le Luka Kɔkɔe ta 16 lia me, alo le Mateo
Kɔkɔe me, mexɔe se be eyae, bena Yesu ɖi tso to la dzi. Wo…Ebia
Eƒe nusrɔl̃awo bena, “Amekae amewo gblɔna be Nye Amegbetɔvi la
menye?”
440 “Eye wo dometɔa ɖewo gblɔ bena, tsyo, Wòe nye ‘Eliya.’ Eye
ɖewo gblɔ bena Ènye—Ènye ‘Nyagblɔɖila.’ Eye ɖewo gblɔna bena
Ènye esia alo ekemɛ.”
441 Egblɔ be, “Gake Ameka miawo miegblɔna be menye?”
442 Eye Petro gblɔ be, “Wòe nye Kristo, Mawu gbagbe la ƒe Vi.”
Ele teƒea?
443 Yesu gblɔ be, “Woayra wò, Simon Bar-yona, elabena menye
ŋutilã kple ʋue ɖe esia fia o. Mèsrɔẽ le bibliasuku o. Mèsrɔ̃ Esia le ame
gbɔ o.” Egblɔ be, “Gake Fofo Nye si le Dziƒo lae ɖe esia fia wò. Ke Mele
gbɔgblɔm be wòe nye Petro. Le kpe gbadza sia dzi Matu Nye Hame
la ɖo. Tsiẽƒe ƒe agbowo maɖu Edzi akpɔ o. Eye Metsɔ Dziƒo Fiaɖuƒe
la ƒe safuiwo na wò.” Ele teƒea? “Eye nusianu si ke nàtu le anyigba
dzi la, Matui le Dziƒo. Nusi nàbla le anyigba dzi la, Mablae le Dziƒo.”
Egblɔ Esia tututua? Anye ne Medo le Eŋu o. Azɔ, esi ɣeyiɣiawo va le
yiyim la, azɔ, Fiaɖuƒe la ƒe safuiwo nɔ Petro si.
444 Azɔ, mi Katolikotɔwo, miate ŋu asusu ale, bena miagblɔ be, “
Wotu Katoliko hamea ɖe Petro dzi.” Esɔ gbe, míele ekpɔ ge. “Safuiwo
le wo si. Safuiawo gale Katoliko hame la si kokoko.”
445 Mina míakpɔ nusi Petro wɔ kuɖe safuiawo ŋu, mikpɔea, ekema
míake ɖe eŋu. Biblia gblɔ, na Petro kpakple na apostolo mamlewo
katã bena, “Miheyi ɖe xexea katã me. Amesiame si miatsɔ eƒe nuvɔw̃o
akee la, woatsɔ wo ake wo. Amesiame si ƒe nuvɔw̃o mialé ɖi la, woalé
wo ɖi na wo.” Ema la, ele be magblɔe ale be…Ate ŋu anye amea ɖe
mase nusi medi be magblɔ la me o. Yesu gblɔ na apostolowo bena,
“Amesiame si ƒe nuvɔw̃o miatsɔ ake la, Matsɔe ke wo. Eye amesiame

si ƒe nuvɔ̃ mietsɔ ke o, helée daɖi na wo la, Nye hã malée daɖi na
wo.” Nenemae Yesu gblɔ.
446 Milé ŋku alesi Katoliko hamea tutui ɖoɖe egbɔ ɖa.
447 Gake mina míakpɔ alesi woawo wowɔe. Ekema ne míekpɔ alesi
woawo wowɔe la, ele be míawɔe nenema ke. Azɔ mina míakpɔe ɖa.
448 Enye Pentekoste Ŋkeke dzi. Woʋu nu le Hame la nu teti. Wo katã
wonɔ dziƒoxɔa me. Ameawo do tso afima, henɔ nu ƒom le gbegbɔgblɔ
vovovowo me. Nukaŋutie? Gbegbɔgblɔ ɖesiaɖe si le Dziƒoa te la nɔ
afima. Iŋlisigbe hã, nɔ afima. Ele be gbegbɔgblɔ ɖesiaɖe si le Dziƒoa
te nanɔ afima, gbegbɔgblɔ si wodo gbemagbe. Eyi dzi le afisia xlẽ
gbegbɔgblɔ vovovowo, kple alesi Kretatɔwo kple amedzrowo, kple
dzimetrɔlawo tso Roma, kple—kple—kple Arabiatɔwo, eye wo katã
wole nu ƒom eye nudzɔ-…Azɔ, womenɔ nu ƒom kple gbe tutɔ o. Wonɔ
nu ƒom na amewo, le gbegbɔgblɔ si wose la me. Menye gbe tutɔwo me
o, gake gbegbɔgblɔ siwo gɔme amesiame se. Nuvɔw̃ɔla, dzimaxɔsetɔ,
ate ŋu ase nusi gblɔm wònɔ. “Aleke wɔ míele esem le mía ŋutɔ degbe
si—si me wodzi mí ɖo la me mahã?”
449 Azɔ milé ŋku ɖe eŋu. Azɔ biabia la va. Azɔ, “Ke bubuwo le alɔme
ɖem le wo ŋu.” Kpukpui 12 lia, esɔ gbe.

Eye kuvia ɖo wo katã, eye…wotsi dzodzodzoe, hele gbɔgblɔm
na wo nɔewo bena, Esia gɔme ɖe?
Ke bubuwo ɖe alɔme gblɔ bena, Aha yeye…le wo mum.

450 Wonɔ fewu ɖum le wo ŋu. Elabena, aleke wonɔ nu wɔm? Wonɔ
mumum sagasaga abe amesiwo mu aha, abe amesiwo mu aha. Henɔ
nu ƒom, womenya nusi gblɔm wole o, gake wonɔ mawunya gblɔm
na ameha la le gbegbɔgblɔ siwo womenya o la me, gake ameha la ya
see. Mikpɔea? Esɔ gbe.

Bubuawo…gblɔ be, Wono aha yeye wòle wo mum, mikpɔ
alesi wole nu wɔmi ɖa.
Bubuwo ɖe alɔme, gblɔ bena, Aha yeye…le wo…

“Gake Petro…” Lé ŋku ɖe eŋu, xɔ!̃ Wò sie safuiawo le.
Gake Petro, kple ame wuiɖekeawo tsi tre, eye wòkɔ eƒe gbe

dzi, gblɔ na wo bena,…
Azɔ, miɖo ŋku dzi be, esiae nye Hamea nuʋuʋu gbãtɔ.
…Mi Yudea ŋutsuwo, kple…mi amesiwo katã nɔa Yerusalem,

minya esia, eye mina nye nyawo nayi ɖe miaƒe towo me:
Elabena menye aha amesiawo mu, abe alesi miawo miele

bubum la ene o, elabena enye ŋkeke ƒe gaƒoƒo etɔl̃ia ko.
Womeʋu ahanoƒewo ɣemaɣi gɔ̃ hã o. Mikpɔea?

Gake esia nye nya si wogblɔ tso to nyagblɔɖila Yoel dzi bena;
…ava me le ŋkeke mamleawo me, Mawu ye gblɔe, benaMatrɔ

nye Gbɔgbɔ akɔ ɖe ŋutilã katã dzi: ɖe miaƒe ŋutsuviwo kple…
nyɔnuviwo, eye woagblɔ nya ɖi, eye miaƒe ɖekakpuiwo akpɔ
ŋutegawo, eye miaƒe amegã ɖeɖiwo aku dzrɔẽwo:
Eye le ŋkeke mawo me la Matrɔ nye Gbɔgbɔ la akɔ ɖe nye

dɔlaŋutsu…kple nye dɔlanyɔnu hã dzi;…eye woagblɔ nya ɖi:
Eye mafia nukunuwo le dziƒo ŋu, eye dzesiwo ado ɖe anyigba

dzi;…
Azɔ, Petro ye le gbeƒã ɖem azɔ, amesi si safuiawo le.

…ʋu,…kple dzo,…dzudzɔ babla kɔtɔɔ:
Ɣe latrɔ zu viviti,…eye ɣleti latrɔ zu ʋu, hafi Aƒetɔ ƒe ŋkeke

gã la si nye atsyɔŋ̃keke la nava ɖo:
Eye wòava me, bena amesiame si ke ayɔ Aƒetɔ la ƒe ŋkɔa la

woaɖee.
Mi Israel ŋutsuwo, miɖo to nya siawo; Yesu Nazaretetɔ la,

ŋutsu si ŋuti Mawu na kpeɖoɖodzi mi le to nu dzɔtsuwo kple
nukunuwo kple dzesi, siwo eya wɔ…le mia titina la me,…abe
alesi mia ŋutɔwo…mienya ene:
Aƒo nu le mokaka ŋua? Safuiawo le esi, minyae. Enye…
Amesi, wòtsɔ de asi le Mawu ƒe aɖaŋuɖoɖoɖi kple nyanyaɖi

la nu,…
Yee ma. Aleke wote ŋu ɖe gbe ƒã Eyamae? Elabena Mawu ɖoe ɖi

be wòanɔ nenema. Mikpɔea? Mawu ƒe nyanyaɖi!
451 [Nɔviŋutsua ɖe gblɔ be, “Misɔ gbea?”—Tala.] Le ɣeyiɣi ʋeea ɖe
ko me. Gblɔe na wo, milala minuti ɖeka ko, vaseɖe esi mawu Ŋɔŋlɔa
xexlẽ nu.

…mieto numadzɔmadzɔwɔlawo ƒe asiwo dzi, klãe ɖe ati ŋuti
eye miewui:

Eya ke Mawu fɔ ɖe tsitre, esi wòtsi ku ƒe vevewo nu: le esi
mete ŋu…lée ɖe anyi o la ta.
Elabena Dawid gblɔ le eŋuti bena, mekpɔ Aƒetɔ la le ŋkunye

me ɖaa…elabena ele nye nuɖusi me, eye ke maɖe le tenye o:
Esia ta nye dzi kpɔ dzidzɔ, eye nye aɖe tso aseye; nye ŋutilã

hã…adzudzɔ le mɔkpɔkpɔ me:
Elabena malɔ̃ agblẽ nye luʋɔ ɖe tsiẽƒe o, eye malɔ̃ be wò

Mawumeme la makpɔ nyunyɔ o.

Wòe na be nyea menya…nye—nye mɔwo nye agbemɔwo;
wòe na menye yɔ taŋ kple dzidzɔ eye le ŋkuwo me.
Ŋutsuwo kple nɔviwo, mɔ li be magblɔ nya na mi kple dzideƒo

le tɔgbui Dawid la ŋuti bena,…eku eye woɖii, eye eƒe yɔdo le
mía dome vaseɖe…egbegbe.
Esi wònye nyagblɔɖila, eye wònyae bena Mawu do ŋugbe nɛ

kple atamkaka bena…
Fifi laa ko mewu gbeƒãɖeɖe le eŋu nu esi.
…bena le eƒe—le eƒe alime kutsetsewo nu, yele…le ŋutilã nu

ŋuti la, yeafɔ Kristo ɖe tsitre be wòanɔ eƒe fiazikpui dzi;
Nusi ƒe gbeƒãɖeɖe nu mewu fifi laa. Petro nɔ numa ke ƒe

gbeƒã ɖem.
Eye esi wòkpɔ esia doŋgɔ la (Nyagblɔɖila la kpɔe doŋgɔ.)

eƒo nu tso Kristo ƒe tsitretsitsi ŋuti, bena womegblẽe eƒe luʋɔ ɖe
tsiẽƒe o, eye eƒe ŋutilã hã mekpɔ nyunyɔ o.
Nenem Yesu sia la Mawu fɔe ɖe tsitre, nusiaŋuti mí katã

míenye ɖaseɖilawo le.
Azɔ la esi wodoe ɖe dzi, ɖe eƒe nuɖusi me…eye wòle eƒe

nuɖusi me, wodoe ɖe dzi le dziƒo la, eye wòxɔ Gbɔgbɔ Kɔkɔe
ƒe…ŋugbedodo hã tso Fofoa gbɔ la, e…trɔ nusi kpɔm miele kple
nusi sem miele la kɔ ɖi.
Elabena Dawid melia yi dziƒo o, (nyagblɔɖila la): gake eya

ŋutɔ gblɔ bena, AƑETƆ La gblɔ na nye Aƒetɔ bena, Bɔbɔ nɔ anyi
ɖe nye nuɖusi me,
Vaseɖe esime matsɔ wò ketɔwo awɔ afɔɖodzinu aɖee.
Eyata (miɖo to esia) Israel-ƒeme katã nanyae Kɔte, bena

Mawu wɔ Yesu ɖeka sia, si mie…mieklã ɖe ati ŋuti la, Aƒetɔ
kple Kristo.
Ele be ema nakpa nya ma, alo oa?
Ke esi wose esia la, nuvɔw̃ɔla mawo, etɔ woƒe dziwo me,

eye wogblɔ na Petro…Ŋutsuwo…eye Petro kple…apostolo…
mamlewo bena, Ŋutsuwo kple nɔviwo, nuka wɔ ge míala?

452 Esɔ gbe. Mieɖo gbɔ vɔ. Nukae nɔ esi? Safui la, Fiaɖuƒe la ƒe
safui. Afika Fiaɖuƒe la le? Ele mia me. Ele teƒea? Gbɔgbɔ Kɔkɔe enye
Mawu ƒe Fiaɖuƒe. Míenyae nenema. Wodzi mí ɖe Fiaɖuƒe la me, abe
dumeviwo kple amedɔdɔwo ene. Kpɔ ɖa. Safuiawo le eƒe axada me.
“Nuka nàtsɔe awɔ?” Zi gbãtɔe nye esi si woʋu ʋɔ la.

453 Azɔ, wobia nya la gbeƒãɖela, zi gbãtɔ, amesi si safui la le. Mexɔe
se bena ne ɖe wògblɔ be, “Mitɔ te ɖe miaƒe tawo dzi,” ema anye
ɖoɖo la.
454 “Nusianu si nàbla le anyigba dzi la, Mablae le Dziƒo.” Esɔ gbe.
“Nusianu si nègblɔ la, eya kee magblɔ. Safui la le asiwò.” Esɔ gbe.
Ede safui la ʋɔtru la me.

…Nuka wɔm nèle? Ŋutsuwo kple nɔviwo, nuka wɔ ge míala?
Ke esi wose esia la, etɔ woƒe dzi me, eye wogblɔ bena…

Ŋutsuwo kple nɔviwo,…
…Petro gblɔ na wo bena, Mitrɔ le miaƒe dzi me, eye mia dome

amesiame naxɔ nyɔnyrɔ̃ le Yesu Kristo ƒe ŋkɔa dzi hena miaƒe
nuvɔ̃ ƒe keke, eye miaxɔ Gbɔgbɔ Kɔkɔe wòanye nunana.
Elabena ŋugbedodo la nye mia, kple mia viwo tɔ, kple

amesiwo katã le adzɔge, kple ame geɖe alesi nu Aƒetɔ mía
Mawu la ayɔ vɛ la.
Ema ɖɔ nya la ɖo tegbee. Amea ɖeke gbeɖe, le ɣeyiɣia ɖeke me,

mate ŋu, atsi tre ɖe Eŋu gbeɖe o.
455 Katoliko hame la va, le esi woanyrɔ̃ ame teƒe la, wohlẽ tsi ɖe ŋu.
Le esia teƒe be woazã Yesu ƒe Ŋkɔ la, wotsɔ, “Fofo, Vi, kple Gbɔgbɔ
Kɔkɔe.” Womefiae le Biblia me kpɔ gbeɖe o.
456 Ame ɖesiaɖe, tso ɣemaɣi dzi la, wonyrɔẽ le ɖiɖiɖetsime me le
Yesu Kristo ƒe Ŋkɔ dzi. Eye ɖewo la Yohanes Amenyrɔl̃ae nyrɔ̃ wo,
amesi nyrɔ̃ Yesu, ke Paulo gblɔ na wo be womate ŋu axɔ Gbɔgbɔ
Kɔkɔe la nenema o. Ele be woava axɔ nyɔnyrɔ,̃ ake, le Yesu ƒe Ŋkɔ
me, hafi woate ŋu axɔ Gbɔgbɔ Kɔkɔe la. Ame nenie nya be emae nye
Ŋɔŋlɔ la? Dɔwɔwɔwo, ta 19 lia. Yee ma. Elabena, wotre Dziƒo Fiaɖuƒe
la nu na nɔnɔme bubu ɖesiaɖe, kpakple atamkaka si Yesu Kristo wɔ,
ale be ema nanye esi woɖo le Dziƒo.

…Mitrɔ le miaƒe dziwo me, ne woanyrɔ̃ mia dome amesiame
le Yesu Kristo ƒe ŋkɔ dzi hena miaƒe nuvɔw̃o ƒe keke,… miaxɔ
Gbɔgbɔ Kɔkɔe wòanye nunana.

Elabena, ŋugbedodo la nye mia, kple mia viwo tɔ,… na
amesiwo le adzɔge, gɔ̃ hã ame alesi nu Aƒetɔ mía Mawu la
ayɔ vɛ la.
Amen. Mina míado gbe ɖa.

457 Fofo Mawu, fiẽ sia, ƒe alafa wuiasieke kple edzivɔwo va yi, gake
la amegbetɔ ƒe dzi ƒe anukwareɖiɖi kple nuteƒewɔwɔ kpɔtɔ le ɣli dom
na Mawu, abe alesi vidzĩwo faa avi ɖe wo dada ƒe no ta. Míelɔ̃ Wò,
Aƒetɔ. Míate ŋu anɔ agbe Wò manɔmee o. Abe alesi Dawid gblɔ bena,

“Tsikɔ le nye luʋɔ wum ɖe Ŋuwò, abe alesi zi ƒe ve me ƒuna ɖe tsi sisi
ŋu ene.” Ele be Wòakpɔe, alo wòaku.
458 Eye, Fofo, míetsa asi le Ŋɔŋlɔawo me, heyi gagbɔ. Menye
be míato vo ta o, gake míekpɔ bibliasuku siawo, egbe ƒe
mawuŋunusrɔṽiwo, siwo ɖea gbeƒã le amewo ƒe sededewo nu, ke
menye Mawu ƒe sededewo o. Eyaŋuti, Aƒetɔ, míeléa fu nenem mewo
o, gake míeléa fu nenem nusiwo wofiana. Eyata, Aƒetɔ, míebia bena
woazu mía nɔviŋutsuwo. Míebia bena Nàtsɔ woƒe vodada ake wo.
Eye míedo gbe ɖa be woate va Ŋɔŋlɔ la gbɔ, axlẽ Esia, menye alesi
bibliasukua ɖe Fianɛ o, gake le alesi Mawu Ŋlɔe daɖi la nu.
459 Míele gbe dom ɖa, Mawu, azɔ, bena amesiawo siwo gbɔna fiẽ sia
hena nyɔnyrɔ̃ la, esime míaƒe kplɔla kalẽtɔ la zɔ va nyagblɔkpe sia
dzi tso afisia, be wòaɖe gbeƒã Nyanyuie la, Nyanyuie ɖeka sia, eye
emegbe wòayi nyɔnyrɔ̃ tsiʋe la me, be wòaɖi wo la, na wòava me,
Aƒetɔ, bena amesiawo dometɔ ɖesiaɖe naxɔ Gbɔgbɔ Kɔkɔe, elabena
Èna ŋugbedodo la, “Miaxɔ Gbɔgbɔ Kɔkɔe.” Na be Mawu ƒe Gbɔgbɔ
nanɔ tsia dzi adzɔ wo, be wòaxɔ ameawo fiẽ sia, elabena míetsɔ wo
de Wò asiwo me, le Yesu Kristo ƒe Ŋkɔ me. Amen. 

